
2023-MI 2024-MILU MIO-MUT 
INNUTTAASUT SAAFFIGINNISSUTAAT
FN-ip Meeqqat pillugit isumaqatigiissutaat malillugu meeqqat pisinnaatitaaffiisa illersorneqarnissaat 
siuarsarneqarnissaallu MIO-p – Meeqqat Pisinnaatitaaffiinut Sullissiviup – sulissutigaa. Suliami pingaaru-
teqarnerpaat ilagaat meeqqat inuusuttullu atugarisaat pillugit meeqqanut, angajoqqaanut, sulianut 
ilisimasalinnut suliaqartunut innuttaasunullu apeqqutissalinnut ernumassuteqartunut, paasisaqarusut-
tunut sulianullu tapersersorneqarusuttunut ikiuunneq.

Innuttaasut oqarasuaatikkut, Nuummi allaffimmut orni-
gunnikkut imaluunniit e-mailikkut allakkatigut MIO-mut 
saaffiginnittarput.

MIO-mut saaffiginninnermi meeqqat pisinnaatitaaffii 
pillugit siunnersuisoqartarpoq aammalu pisinnaatitaaffiit 
pillugit eqqunngitsumik misigisoqartilluni qanoq iliortoqar-
sinnaanersoq siunnersuisoqartarluni.

MIO-mi suliat ataasiakkaat suliarineqarneq ajorput, 
meeqqalli pisinnaatitaaffii pillugit siunnersuisoqartarpoq 
aammalu nassuiaasoqartarluni pisortaqarfiit suut saaffigi-
neqarsinnaanersut kiisalu pisinnaatitaaffiit ataqqineqan
ngitsillugit sumut ikiortissarsiortoqarsinnaanersoq 
maalaaruteqartoqarsinnaanersorlu nassuiaasoqartarluni.

PAASISSUTISSATIGUT/NALUNAARSUINERMUT 
TUNNGAVIGISAT, PIFFISSAQ PERIUSERLU
Nalunaarusiami matumani innuttaasut saaffiginnissutaat 
MIO-mit 2023-mi 2024-milu nalunaarsorneqarsimasut ka
tersorneqarsimapput. Piffissami pineqartumi nalunaarsue-
riaaseq allanngorsimanera peqqutaalluni ukiumiit ukiumut 
siunertalimmik sanilliussisoqarsinnaannginnera peqqutaal-
luni saaffiginnissutit ataatsimoortinneqarsimapput.

Uani maluginiagassaavoq kisitsisit Kalaallit Nunaanni 
meeqqat atugarisaannik tamakkiisumik imaluunniit aala-
jangersimasunut takussutissiissutitut atorneqarsinnaan
ngimmata. MIO-mut saaffiginnittartut tassaapput innut-
taasut namminneerlutik uagutsinnut saaffiginninniarlutik 
aalajangersimasut, pisumullu isiginnittaaseq ataasiinnaq 
aallaavigalugu taamaallaat paasisaqartarpugut. Paasissu
tissat pigisagut taamaattumik attuumassuteqartumin
ngaanneerput aammalu meeqqat ataatsimut atugarisaattut 
nalilersuinermut aammalu ajornartorsiutit atugaanerannut 
nalilersuinermut atorneqarsinnaanngillat. Taamaakkaluar-
torli paasissutissat aallaavigalugit takusinnaavarput sunut 
attuumassusillit ernummatillu sorliit innuttaasut MIO-mut 
oqaatigisarneraat.

Saaffiginnissutsit ineriartorneri
Piffissami 2023-mit 2024-mut MIO-mut saaffiginnissutsit 
198-iupput. 2019-imut sanilliukkaanni saaffiginnissutit 
481-iupput. Annikilleriarnerujussuarmut peqqutaasinnaa
sut ilagaat siunnersuisarfiup neqeroorutaa Tusaanngap 
2019-imi pilersinneqarnerani – tassunga kinaassutsimik 
isertuussilluni saaffiginnittoqarsinnaavoq, aammalu kik
kunnut tamanut ulloq unnuarlu ammasuulluni – taamanilu 
MIO-mut ernummatitut oqaloqatigiissutiginiakkatullu saaf
figinnissutaasarsimasut maanna tassunga saaffiginnissu
taasalersimapput.

MIO-P INNUTTAASUNUT SIUNNERSUINERA
Meeqqat Oqaaseqartartuat aamma Meeqqat pillugit 
Siunnersuisoqatigiit pillugit Inatsisartut inatsisaat nr. 11, 
22. november 2011-meersoq malillugu, MIO 1. Marts 2012 
pilersinneqarpoq. Inatsisip siunertaraa FN-ip meeqqat 
pillugit isumaqatigiissutaat malillugu meeqqat inuusuttullu 
pisinnaatitaaffiisa Kalaallit Nunaanni illersorneqarlutillu 
ataqqineqarnissaat.

Inatsimmi aalajangerneqarpoq MIO suliffeqarfiussasoq 
politikkikkut pituttungaanngitsoq, tassanilu meeqqat 
inuusuttullu inuuniarnermikkut atugarisaasa pitsanngor-
sarneqarnissaannut sulissuteqartoqassasoq. Tassunga 
ilaapput meeqqat namminneq isiginnittaasii aallaavigalugit 
atugarisaat pillugit paasissutissanik katersineq siammar-
terinerlu aammalu inuiaqatigiinni pissutsinik meeqqanut 
ajoqutaasinnaasunik pisortaqarfinnut, sulianut ilisimasa-
linnut suliaqartunut politikkitigullu aalajangiisartunut 
taakkartuineq.

Meeqqat pisinnaatitaaffiisa illersorneqarnissaat pillugit su
liaqarnermut ilanngullugu MIO meeqqanit inersimasuniillu 
ingerlaavartumik saaffigineqartarpoq. Kisiannili meeqqat 
qaqutikkut namminneq saaffiginnittarput. Saaffiginnittar
tut amerlanerpaat inersimasuneersuupput – tassunga 
ilanngullugu angajoqqaat, ilaqutaasut, sulisut innuttaasullu 
ernummassuteqartut – taakkualu meeqqat inissisimaffii 

misigisaallu aallaavigalugit pisinnaatitaaffiisa ataqqine-
qannginneri pillugit ernummateqarnertik oqaatigisarpaat.

MIO-mit ilisimavarput meeqqat inuusuttullu amerlanerit 
ajornartorsiornerminni tapersersorneqarnissamik siun-
nersorneqarnissamillu pisariaqartitsitillutik amerlanertigut 
Tusaanngamut saaffiginnittartut.

Innuttaasut MIO-mut saaffiginnitsillugit meeqqat pisinnaa
titaaffii pillugit siunnersuinissaq neqeroorutigisarparput 
aammalu maalaaruteqarnissamut tunngatillugu ilitsersui
sarluta. Taamaakkaluartoq aalajangikkat – soorlu kommuu-
nimi atuarfinniluunniit – aalajangiiffiginissaat pisinnaati
taaffiginngilarput aammalu innuttaasut sinnerlugit sulianik 
ingerlatsisinnaanata.

Uagut suliassarput tassaavoq tapersersuineq paasititsinerlu 
– pingaartumik inersimasut meeqqanut pitsaanerpaamik 
ingerlatitseqqiinissaannut piareersarneqarnissaat.

Tassa imaaliortarpugut: 
•	� Meeqqat, angajoqqaat, paarsisut aammalu sulianut 

ilisimasalinnut suliaqartunut nassuiaattarpagut pisuni 
assigiinngitsuni meeqqanut pisinnaatitaaffiit sorliit 
atuunnersut.

•	� Maalaaruteqarfiusinnaasunut ilitsersuisarpugut – tas-
sunga ilanngullugu oqartussaasut sorliit saaffigineqas-
sanersut, meeqqallu pisinnaatitaaffii isiginiarneqar-
simanngitsutut nalilersimagaanni maalaaruteqarneq 
pitsaanerpaamik qanoq ingerlanneqarsinnaanersoq.

Taakkua tunngavigalugit immikkoortuni tulliuttuni innut
taasut 2023-mit 2024-mut saaffiginnissutaat saqqummiu
tissavagut, kiisalu sammisat pissutsillu atuuttut misissus-
savagut paasiniarlugu innuttaasut pisut ernummatillu suut 
MIO-mut nalunaarutigisarneraat. Nalunaarusiami matumani 
innuttaasut oqaatigisaanni kinaassusaat malunnarunnaar
sarneqarsimapput.

INNUTTAASUT SAAFFIGINNISSUTAAT 
AALLAAVIGALUGU MEEQQAT 
PISINNAATITAAFFIINI 
UNIOQQUTITSINERIT
Innuttaasut MIO-mut saaffiginnissutaat aallaavigalugit meeqqat pisinnaatitaaffiisa tamakkiisumik 
illersorneqannginneri innuttaasunit qanoq misigineqartarnersoq paasineqarpoq. Uani pingaaruteqar-
poq naqissusissallugu misigisani nammineq isummat aallaaviummata uppernarsarneqarsinnaanngitsut 
ataatsimullu pisartutut isiginiarneqarsinnaanngimmata. Taamaakkaluartoq innuttaasut pisortaqarfinnik 
qanoq naapitsisarneri pillugit paasisaqarfiusinnaapput. Ataani FN-ip meeqqat pillugit isumaqatigiissu
taani pingaarutillit ersersinneqarput, taakkunanilu siunertaat aamma saqqummiunneqarlutik. Taakkua
lu innuttaasut saaffiginnissutaanni sammisamut attuumassuteqarneri aamma saqqummiunneqarput:

ARTIKEL 2 – Immikkoortitsisoqassanngilaq
Artikelimi siunertaavoq meeqqat tamarmik -qanorluunniit 
suiaassuseqaraluarunik, ukioqaraluarunik, inuiaassuseqara
luarunik, upperisaqaraluarunik, innarluuteqaraluarunik, 
inuiaqatigiinni tunuliaquteqaraluarunik, politikkitigut mali-
taqaraluarunik allatigulluunniit allanit assigiinngiffeqaralua
runik assigiimmik pisinnaatitaaffeqartut. Saaffiginnissutini 
ataasiakkaani takuneqarsinnaavoq meeqqat innarluuteqar-
neri pillugit immikkoortitaasartut.

ARTIKEL 3 – Aalajangiinerni tamatigut meeqqanut 
pitsaanerpaaq tunngavigineqassaaq
Artikelimi matumani qulakkeerniarneqarpoq oqartussaasut 
allallu meeqqamut sunniuteqartussamik aalajangiileraa
ngamik meeqqamut pitsaanerpaaq salliunneqartassasoq.

Saaffiginnissutini arlalinni MIO-mit tiguneqartartuni taku
neqarsinnaavoq aalajangiinerit amerlasuutigut pisartut 
meeraq peqataatinnagu, tusarniaaffigeqqaarnagulu – ta-
mannalu artikel 3-p siunertaanut unioqqutitsineruvoq.

ARTIKEL 5 – Angajoqqaat paarsisuusullu suliassaan-
nut akisussaaffiinullu ataqqinninneq
Artikelimi naqissuserniarneqarpoq meeqqat periartornerani 
angajoqqaat akisussaaffii suliassaalu naalagaaffiup ataqqis-
sagai. Saaffiginnissutini arlalinni angajoqqaat imaluunniit 
meeqqap pingaarnertut isumassuisui aalajangiinerni 
meeqqamut sunniuteqangaatsiartussani ilanngunneqar-
tarsimanatik – assersuutigalu meeqqap sullinneqarnera 
pillugu paasitinneqartarsimanatik, tusaaneqartarsimanatik 
peqataatinneqartarsimanatillu.

ARTIKEL 9 – Meeqqap pisinnaatitaaffigaa angajoq­
qaani tamarmik attaveqarfigissallugit
Artikelip siunertaa tassaavoq meeqqat angajoqqaaminut 
tamanut attaveqarnissaminut pisinnaatitaaffiata, meeq
qamut ajoqutaanngippat, illersorneqarnissaa. Saaffiginnis-
sutini arlalinni takuneqarsinnaavoq meeqqap isiginnittaasia 
nalilersuiffigilluarnagu imaluunniit meeqqamut pitsaaner-
paaq isiginiarluarnagu peqateqarsinnaanermut tunngasut 
killilersorneqartut atorunnaarsinneqartulluunniit.

ARTIKEL 12 – Meeraq inuunerminut attuumassuteqar-
tut pillugit oqaaseqarnissaminut pisinnaatitaaffeqar-
poq.
Artikelimi qulakkeerniarneqarpoq meeqqat imminermin-
nut attuumassusillit pillugit aalajangiisoqartussaatillugu 
isumaat naliliiffiigineqartassasut. Saaffiginnissutini arlalinni 
oqaatigineqarpoq meeqqat ilaatinneqartarsimanngitsut. 

ARTIKEL 18 – Angajoqqaat ataatsimut akisussaaqa­
taanerat naalagaaffiullu tapersersuisussaanera
Artikelimi aalajangerneqarpoq meeqqap peroriartornera 
pillugu angajoqqaat ataatsimut akisussaassuseqartut 
naalagaaffillu naapertuuttumik tapersersuissasoq. Saaffi-
ginnissutini arlalinni angajoqqaat misigisarput unamminar-
tuni kisimiittutut, tapersersorneqarnermillu pisariaqartita-
minni tapersersorneqassanatik.

ARTIKEL 19 – Ikkatiginninnermut illersorneqarneq 
Artikel 19-imi meeqqat nukersorfigineqannginnissamut, 
ajortumik pineqannginnissamut sumiginnarneqannginnis-
samullu inatsisiliornikkut, inuiaqatigiinni suliniuteqarnikkut, 
aammalu pinaveersaartitsinermut, nalunaaruteqarnermut 
kinguneqartitsinermullu malittarisassiornikkut naalagaaffik 
pisussaaffilerneqarpoq. Saaffiginnissutinili arlalinni taku
neqarsinnaavoq meeqqat naapertuuttumik illersorneqan
ngitsut. Arlaleriarluni nalunaaruteqartoqartaraluartoq 
oqartussaasut eqqortumik iliuuseqannginneri peqqutaaqa-
taammata.

ARTIKEL 24 – Meeqqat peqqinnissamut peqqissutsik-
kullu kiffartuunneqarnissamut pisinnaatitaaffii
Artikelimi siunertaavoq meeqqat pinaveersaartitsinernut, 
katsorsarneqarnissamut peqqissutsikkullu isumagine-
qarnissamut pisinnaatitaaffiisa qulakkeerneqarnissaat. 
Saaffiginnissutini nassuiarneqarpoq meeqqat nakorsamik 
pisariaqartitsisut, tarnikkut ilisimasalimmik tapersersor-
neqarnissamik allatigulluunniit immikkut ilisimasalimmit 
ikiorneqartariaqartut pisariaqartitaminnik tunineqarneq 
ajortut.

ARTIKEL 25 – Angerlarsimaffiup avataanut inissiinne-
qarsimatilluni malitseqartinnissaannut pisinnaati­
taaffik
Artikelimi matumani aalajangerneqarpoq meeqqat anger
larsimaffiup avataanut inissinneqartut aalaakkaasumik 
inissisimaffii atugarisaallu nalilersorneqartarnissaannut 
pisinnaatitaaffeqartut. Saaffiginnissutinili arlalinni taku
neqarsinnaavoq malitseqartitsinerit pineq ajortut qaqu
tikkuinnarlu pisartut, aammalu meeqqat atugarisaat 
ingerlaavartumik nalilersorneqarneq ajortut meeqqallu 
peqatigalugit oqaluuserineqarneq ajortut.

ARTIKEL 26 – Meeqqat isumaginninnikkut isuman-
naatsumiinnissaminut pisinnaatitaaffia
Artikelimi siunertaavoq meeqqat aningaasatigut isumagin-
ninnikkullu pisariaqartitai aallaavigalugit tapersersorneqar-
nissaasa qulakkeerneqarnissaa. Saaffiginnissutit aallaavi-
galugit pisassiissutit amigartut tunniunneqartarsimasut, 
tamannalu peqqutaalluni meeqqat ulluinnarni atugaat, 
ineriartornissaat periarfissaallu sunnerneqartarsimasut.

ARTIKEL 27 – Meeqqat naapertuuttumik inuusinnaa­
nissaminnut pisinnaatitaaffii
Artikelimi naalagaaffik pisussaaffilerneqarpoq meeqqat 
ineqarnissaminnut, inuussutissaqarnissaminnut ineriartor-
fiusinnaasumik ineqarnissaminnut qulakkeerneqarnissaa. 
Saaffiginnissutini arlalinni inissiat inissakitsut tapersersor-
neqannginnerillu meeqqap atugarisaanut toqqaannaq 
sunniuteqartut eqqaaneqartarput.

ARTIKEL 28 – Meeqqap atuartinneqarnissaminut 
pisinnaatitaaffia
Artikelip siunertaa tassaavoq meeqqap akeqanngitsumik, 
peqataatinneqarluni pitsaasumillu atuartinneqarnissaa. 
Saaffiginnissutini ataasiakkaani nassuiaassissutigineqarpoq 
meeqqat – amerlanertigut immikkut pisariaqartitsisut – kis-
saatiginngisamik pissusilersorneri peqqutaatillugit atuartin-
neqarnermit anisinneqartartut imaluunniit peqataatinne-
qarneq ajortut, taamaaliornermilu tapersersorneqarnermik 
pisariaqartinneqartumik neqerooruteqartoqarneq ajorpoq 
allatigullu aaqqiissutaasinnaasumik iliuuseqartoqassanani.

ARTIKEL 31 – Meeqqap qasuersaarnissaminut, 
sunngiffeqarnissaminut pinnguarsinnaanissaminullu 
pisinnaatitaaffia
Artikelip siunertaraa meeqqat sunngiffeqarnissaminnut 
piorsarsimassutsikkullu sammisaqarnissaminnut piffissa
qarlutillu periarfissaqarnissaa. Saaffiginnissutini ataasiak
kaani eqqaaneqarpoq meeqqat peqataaffigerusutaralua-
minni peqataaqqusaannginneri.

ARTIKEL 33 – Ikiaroornartunut aanngajaarniutinullu 
illersuineq
Artikelip siunertaa tassaavoq meeqqat ikiaroornartunut 
aangajaarniutinullu allanut illersorneqarnissaat. Saaffi
ginnissutini arlalinni takuneqarsinnaavoq meeqqat ikia- 
roortartut akornanni peroriartortut, oqartussaniillu iliuu
seqarfigineqanngitsut. Aammattaaq ataasiakkaatigut saaf-
figinnissutaasimavoq meeqqat ikiaroornartunik atuisartut. 

ARTIKEL 34 – Kinguaassiuutitigut atornerlugaanis-
samut kinguaassiutitigullu kannguttaatsuliorfigine-
qarnermut illersorneqarneq
Artikelimi matumani meeqqat kinguaassiuutitigut kanngutt
aatsuliorfigineqarnissaminnut atornerlunneqarnissaminnul-
lu illersorneqarnissaat anguniarneqarpoq. Saaffiginnissutini 
ataasiakkaani nassuiarneqarpoq kannguttaatsuliorfigine-
qarsimasutut ilimanaateqartoq pillugu nalunaaruteqarner-
mi oqartussaasut naapertuuttumik iliuuseqarsimanngitsut 
– suliarlu iluamik kinguneqartitsiffiunani unitsiinnarneqar-
simasoq.

ARTIKEL 39 – Katsorsarneqarluni paaqqutarineqarneq
Artikelimi siunertaavoq meeqqat kannguttaatsuliorfigine
qarsimasut imaluunniit sumiginnarneqarsimasut qaangii-
nissaminnut ikiorneqarnissaat. Saaffiginnissutini arlalinni 
takuneqarsinnaavoq meeqqat sakkortuumik misigisaqar-
nermi kingorna tarnip pissusaannik ilisimasalinnit ikiorne
qarnissamik pissarsisimanngitsut, ingerlaavartumik 
inersimasumik attaveqartarsimanngitsut imaluunniit 
isumaginninnikkut tapersersorneqarnermik naapertuuttu-
mik ikiorserneqarsimanngitsut.



6

KIKKUT MIO-MUT 
SAAFFIGINNITTARPAT?
2023-mit 2024-mut inuiaqatigiinni eqimattat assigiinngitsut – innuttaasut ataasiakkaat sulisullu ataa
siakkaat MIO-mut saaffiginnissimapput.  

Saaffiginnissutit amerlanerpaartaat – 51 %-ii - angajoqqa-
anit pingaarnertulluunniit isumaginnittunit, soorlu anga
joqqaarsianit – saaffiginnissutaapput. Saaffiginnissutit 
taakkua pissutsinut toqqaannaq meeqqanut sunniuteqar-
tunut attuumassuteqakkajupput.

Saaffiginnissutit annertunerpaartaat ilaat – 31 %-ii, saaffi-
ginninnerminni meeqqamut saaffiginnissutigisaminnut at-
tuumassuteqannginnertik oqaatigisarpaat. Imaassinnaavoq 
kinaassutsiminnik isertuusserusuttut, amerlanertigulli 
innuttaasut meeraq qanimut attuumassuteqarfiginngisar-
tik, iliuuseqarfigisariaqartutulli misigisaqarfigisartik, pillugu 
saaffiginnittarput.

Saaffiginnissutit 7 %-ii ilisimasalinnik sulisuneersuupput 
– tassunga ilaapput ilinniartitsisut, persorsaasut allallu 
ulluinnarni meeqqanik inuusuttunillu sullissisuusut. Taakkua 
MIO-mut saaffiginnittarput pissutsit immikkuullarissut, 

meeqqat atugarisaannut ernumaatillit pillugit siunnersoq
qullutik.

Saaffiginnissutit 6 %-ii aanaa aataakkunneersuupput, 4 
%-ii ilaqutaasunit allaneersuupput soorlu qatanngutit, 
aja atsakkut, anga akkakkut angajoqqaarsialluunniit. 
Meeqqat atugarisaat pillugit ernummateqarnertik iliuuse-
qarsinnaannginnertillu pillugu saaffiginnissuteqartarput 
– assersuutigalugu pisortaqarfinnit tusaaneqanngitsutut 
misigitillutik.

Kiisalu saaffiginnissutsit 1 %-ii meeqqaniit inuusuttuniillu 
18-iliineqanngitsuneersuupput. Ilaasa pisinnaatitaaffitik 
paasiniarlugu saaffiginnittarput, allalli MIO-mut saaffigin-
nittarput meeraq alla qanigisartik ernummatigalugu. Kisit-
sisilli takutippaat saaffiginnissutsit taakkua ikitsuaraasut, 
amerlasuutigullu MIO-mut saaffiginnittartut tassaasut 
inersimasut.

SAAFFIGINNISSUTSIT SUMUT 
ATTUUMASSUTEQARPAT?
Saaffiginnissutsit amerlasuut MIO-mit 2023-mit 2024-mut pissarsiarineqarsimasuni neriuutaarunnermik 
nipaqarput – assersuutigalugu suliaq uninngaannalersimasoq, innuttaasut paasissutissanik pissarsisi-
manngitsut imaluunniit aalajangiinerniit peqataatinneqarsimanngitsut. 

Uani pingaaruteqarpoq eqqumaffigissallugu saaffiginnis
summi ataatsimi arlallit sammineqarsinnaasarmata. 
Assersuutigalugu suliaq angerlarsimaffiup avataanut 
inissinneqarnermut, atuarnermut angajoqqaallu akornan
ni aaqqiagiinnginnermut attuumassuteqarsinnaavoq. 
Taamaattumik kisitsisitigut suliat immikkuullarissut kisimik 
takuneqarsinnaanngillat kisiannili saaffiginnissutini suut 
saaffiginnissutaanerusarnersut takuneqarsinnaavoq.

ANGERLARSIMAFFIUP AVATAANUT INISSIINERIT
Innuttaasut saaffiginnissutaani sammisaq uteqqiattoq 
tassaavoq meeqqanik angerlarsimaffiup avataanut inis
siisarneq. 2023-mit 2023-mi saaffiginnissutit 21 %-ii tas
sunga attuumassuteqarput. Saaffiginnissutit innuttaasunit 
inersimasuniit siammasissuneerput – tassunga ilaapput 
angajoqqaat, pingaarnertut isumassuisussat, ilaqutaasut 
allat sulisullu.

Innuttaasut amerlanertigut kommunit aalajangiussaannut 
isumaqataanngillat, meeqqat angerlarsimaffiup avataanut 
inissitaasup inuunermini atugarisaanut ernumassuteqarput 
aammalu misigisimasoqarluni sulianut peqataatitsiso
qanngitsoq. Saaffiginnissutinittaaq amerlasuuni sulianut 
ataasiakkaanut aammalu meeraq angerlarsimaffiup 
avataanut inissinneqarsimasoq attavigileqqinnissaanut 
ilitsersorneqarnissamik pisariaqartitsisoqartarsimavoq. 
Saaffiginnissutit takutippaat amerlasuutigut ersarissumik 
attaveqartoqartarsimanngitsoq aammalu angerlarsimaffiup 
avataanut inissiiniarnermi suliap ingerlanerani tapersersui
soqartarsimanngitsoq.

Angerlarsimaffiup avataanut inissiisoqarsimatillugu saaf-
figinnissutit ajornartorsiutinik arlalinnik imaqartarmata, 
taakkua aamma immikkoortitersimavagut. Assilissami 
ataani takuneqarsinnaasumi angerlarsimaffiup avataanut 
inissiisoqarsimatillugu sammisat sunut tunngasarsimaner-
sut procentinngorlugit takussutissiaraagut. Tassa imaap-
poq angerlarsimaffiup avataanut inissiisoqarsimatillugu 
saaffiginnissutit sumut attuumassuteqarnersut procentin
ngorlugu takuneqarsinnaasoq, imaanngitsoq ajornartor
siutit qanoq annertutigisut tassunga attuumassuteqartut.

Angerlarsimaffiup avataanut inissiisoqarsimatillugu 
saaffiginnissutit procentinngorlugu imatut isikkoqar-
poq:   

Kommunip aalajangiineranut isumaqataannginneq
Meeqqap atugarisaanik ernumassuteqarneq
Angerlarsimaffiup avataanut inissiinermut 
suliaqarnermi peqataatitsinnginneq
Meeqqap angerlarteqqinnissaanut kissaateqarneq
Angerlarsimaffiup avataanut inissiinermut 
ilitsersorneqarnissamik pisariaqartitsineq
Angerlarsimaffiup avataanut inissinneqarsimasumut 
attaveqarnissamik kissaateqarneq
Pulaarnermi aaqiiautini unammilligassaqarneq

ANGERLARSIMAFFIUP AVATAANUT 
INISSIISOQARSIMATILLUGU INNUTTAASUT 
SAAFFIGINNISSUTAANUT ASSERSUUTIT:

Kommunip aalajangiineranut isumaqataannginneq:  
Meeqqat angerlarsimaffiup avataanut inissinneqartarneri 
pillugit saaffiginnissutit 21 %-ii, inissiinissaq pillugu kom
munip aalajangiussaanut isumaqataannginnermut attuu
massuteqarput. Angajoqqaat pingaarnertullu isumassui
sussat misigisimasarput inuunerminni inissisimaffitsik 
paasineqarsinnaanngitsoq imaluunniit oqaloqatigineqar
piaratik aalajangiisoqarsimasoq:

Anaanaasoq saaffiginnippoq oqarlunilu iliuuseqaqqissin-
naanngitsutut misigaluni aammalu kommunimit naaper-
tuutinngitsutut sullinneqartutut misigaluni. Qimarnguim-
miissimavoq aamma meeqqanilu sumiiffissaarussimallutik, 
tamannalu peqqutaalluni utaqqiisaasumik meeqqat anger
larsimaffiup avataanut inissinneqarsimasut. Nassuiaati-
gaattaaq utaqqiisaasumik angerlarsimaffiup avataanut 
inissinneqarallarnissaat akuerisimallugu, isumaqarsima-
gami meeqqani tigoqqissallugit. Maannakkullu angerlar-
simaffeqalerami meeqqani angerlartinniarsimagaluarpai 
kommunimiilli, atornerluisuunera tunngavigalugu, itigartin-
neqarsimavoq – tamannalu inuttaata ilumuunnginnerarpaa.  
– innuttaasut saaffiginnissutaannit tigulaagaq.

Meeqqap atugarisaanik ernummassuteqarneq
Meeqqat angerlarsimaffiup avataanut inissinneqartarneri 
pillugit saaffiginnissutit 19%-ii, meeqqap inissinneqarfi
gisimasamini atugarisaanut ernummateqarnermut attuu
massuteqarput. Angajoqqaat, ilaqutaasut sulisuusullu 
oqaatigaat meeqqat angerlarsimaffiup avataanut inissiif-
fimmi atugarisai ajortut, ernummatigisaallu ulloq unnuarlu 
angerlarsimaffimmi sulisunit oqartussaniilluunniit akisus-
saasunit pimoorunneqanngitsut:  

Ataataasoq saaffiginnippoq meerarisanilu angerlarsimaf
fiup avataanut ulloq unnuarlu angerlarsimaffimmut inissin-
neqarsimasoq ernummatiginerarlugu. Oqaatigaa meeqqani 
ullut tamaasa sianertartoq qiasartorlu, meeraalu qanoq 
innera pillugu assut ernumaateqarnerarluni. – innuttaasut 
saaffiginnissutaannit tigulaagaq.

Angerlarsimaffiup avataanut inissiinermut suliaqar-
nermi peqataatitsinnginneq
Meeqqat angerlarsimaffiup avataanut inissinneqartut 
pillugit saaffiginnissutit 17 %-ii peqataatitsinnginnermut 
attuumassuteqarput. Angajoqqaat pingaarnertullu isumas-
suisussat misigisarsimavaat aalajangiinernut pingaaruti

linnut paasissutissiiffigineqannginneq – assersuutigalugu 
meeqqat angerlarsimaffimmut kommunimulluunniit 
allamut nuunneqaraangata. Peqataatinneqanngitsutut misi
gisimasarput meeqqaminnullu angerlarsimaffiup avataanut 
inissinneqarsimasumut, tapersersuinissaraluartik periarfis
sarinngitsoortarlugu:

Anaanaasoq saaffiginnippoq, panini illoqarfimmut allamut 
ungasissumut angerlarsimaffiup avataanut inissinneqaler
soq. Kommunimit arlaannaatigulluunniit paasissutissiiffi
gineqarsimanngilaq, misigisimavorlu paniminit paasitin
neqarnerinnarmini peqataatinneqarluni. Anaanaasoq 
kommunimiit angajoqqaatut isigineqanngissorivoq. – 
innuttaasut saaffiginnissutaannit tigulaagaq.

Meeqqap angerlaqqinnissaanut kissaateqarneq
Meeqqat angerlarsimaffiup avataanut inissinneqartut 
pillugit saaffiginnissutit 14 %-ii, meeqqap angerlaqqinnis-
saanut attuumassuteqarput. Ilaat saaffiginnittarput qanoq 
iliornissaminnut ilitsersorneqaqqullutik, ilaallu meeqqami 
suli angerlarsimaffiup avataanut inissinneqarsimanera 
suli iliuusissaaruffigalugu saaffiginnittarlutik. Amerlasuut 
misigisimasarput kommunip nalilersuinera ersarluttartoq 
tunngavilersorneqarpiarnerluunniit ajortoq:

Ataataasoq saaffiginnippoq panimi angerlarsimaffiup 
avataanut inissinneqarsimasup angerlarteqqinnissaanut 
kissaateqarluni. Kommunilli tamanna itigartitsissutigisima-
gaa tunngavigisimallugulu ataataasoq tarnikkut nappaate-
qartuusoq, namminerli naqissuserpaa nammineq taama 
nappaateqarneragaasimanani. – innuttaasut saaffiginnis-
sutaannit tigulaagaq.

Angerlarsimaffiup avataanut inissiinissamut sulia­
qartoqarnerani ilitsersorneqarnissamik pisariaqartit-
sineq
Meeqqat angerlarsimaffiup avataanut inissinneqartut 
pillugit saaffiginnissutit 14 %-ii ilitsersorneqarnissamut 
attuumassuteqarput. Uani amerlasuutigut saaffiginninnerit 
angajoqqaaniit, pingaarnertut isumassuisunit angajoqqaar-
sianiilluunniit pisarput. Ilaasa toqqaannaq oqaatigisarpaat 
siunnersortariaqarlutik, ilaali suliamut tunngatillugu iliuu
sissarunnertik paasinnissinnaannginnertillu pillugu saaf
figinnittarlutik. Amerlasuut pisinnaatitaaffitik periarfissatillu 
ilisimasaqarfigineq ajorpaat, misigisarlutillu oqartussaasu-
niit akineqarneq ajorlutik. Suliami imaannaanngitsumi 
tunaartaqannginneq tapersersorneqannginnerlu misigisar-
paat:

Aanaajusup ernuttani paarilerusullugit saaffiginnippoq, 
tusaaneqarnissaminullu ikiorneqartariaqarnerarluni. Anga
joqqaajusup aappaata aappani toqussimammagu, meeqqat 
angerlarsimaffiup avataanut inissinneqarsimapput. Oqaati-
gaa arlaleriarluni kommunimut saaffiginnittarsimagaluar
luni, akissuteqarfigineqassananilu, nalulerlugulu qanoq 
ingerlariaqqissanerluni. – innuttaasut saaffiginnissutaannit 
tigulaagaq.

Angerlarsimaffiup avataanut inissinneqarsimasumut 
attaveqarnissamik kissaateqarneq
Meeqqat angerlarsimaffiup avataanut inissinneqartut pillu-
git saaffiginnissutit 10 %-ii meeqqamut attaveqarnissamut 
attuumassuteqarput – amerlasuutigut aanaa aataakkuusar-
put imaluunniit meeqqap qanigisai. Taakkua oqaatigaat 
kommunimit akissuteqarfigineqassanatik, aammalu 
meeqqap angerlarsimaffiup avataanut inissinneqarsimasup 
inuuneranit peerneqarsimasutut misigisarlutik:

Aataajusoq saaffiginnippoq oqaatigalugulu ernuttaminut, 
tassanngaannartumik angerlarsimaffiup avataanut inissin-
neqarsimasumut, attaveqarusukkaluarluni. Kommunimiilli 
saaffiginnissutini akissuteqarfigineqannginnerarlugu. – 
innuttaasut saaffiginnissutaannit tigulaagaq.

Pulaarnermut aaqqiissutini unammilligassaqarneq
Meeqqat angerlarsimaffiup avataanut inissinneqartut 
pillugit saaffiginnissutit 5 %-ii peqateqarsinnaanermut 
unammilligassanut attuumassuteqarput. Angajoqqaat 
misigisimasarput meeqqat angerlarsimaffiup avataanut 
inissinneqarsimasut peqatiginissaannut periarfissat 
allanngortinneqartartut killilersorneqartartullu, tamakkua
lu aamma isumaqataaffigineqarsinnaanngitsut pillugit 
nalilersuinernit tunngaveqartinneqartarlutik. Amerlasuut 
oqaatigaat misigisimasarlutik inuunerminni inissisimanertik 
allanngorsimasoq takutinniaraluarlugu periarfissinneqarneq 
ajorlutik:

Ataataasoq saaffiginnippoq oqaatigalugu kommuni aala
jangersimasoq meeraat illoqarfimminnut tikeraarunik 
angajoqqaaminni najugaqassanngitsut. Kommunip aalaja
ngiinerminnut tunngaviginerarsimavaat meeqqat oqaa
tigisimagaat angerlarsimaffik nakuuserfiusoq. Ataataa
sup naqissuserpaa angajoqqaat katsorsarneqarsimasut 
iluaallannikuusullu. – innuttaasut saaffiginnissutaannit 
tigulaagaq.

Angerlarsimaffiup avataanut inissiineq pillugu 
saaffiginnissutit aallaavigalugit takuneqarsin-
naavoq, FN-ip meeqqat pillugit isumaqatigiissu­
taani artikelit tulliuttut naammassineqartuaan-
nanngitsut:
•	� Artikel 3: Aalajangiinerni tamatigut meeqqanut 

pitsaanerpaaq tunngavigineqassaaq.

•	� Artikel 5: Angajoqqaat paarsisuusullu suliassaannut 
akisussaaffiinullu ataqqinninneq.

•	� Artikel 9: Meeqqap pisinnaatitaaffigaa angajoq
qaani tamarmik attaveqarfigissallugit, ajoqutigin
ngikkuniuk.

•	� Artikel 12: Meeraq inuunerminut attuumassute
qartut pillugit oqaaseqarsinnaanissaminut pisin-
naatitaaffeqarpoq.

•	� Artikel 18: Angajoqqaat ataatsimut akisussaaqa
taanerat naalagaaffiullu tapersersuisussaanera.

•	� Artikel 25: Angerlarsimaffiup avataanut inissinne-
qarsimatillugu malitseqartinnissaannut pisinnaati
taaffik.

OQARTUSSAASUT ILIUUSEQARTANNGINNERI 
PILLUGIT SAAFFIGINNISSUTIT
Innuttaasut arlallit saaffiginnissimapput misigisimallutik 
meeqqat pillugit ernummateqarnertik oqartussaasunut 
saaffiginnissutigigaluarlugu susoqarsimanngitsoq. Saaffi-
ginnissutit 17 %-ii tassunga attuumassuteqarput – innut-
taasullu aallaavigalugit – kinguneqartitsisoqarneq ajorpoq 
imaluunniit pisut imaannaanngitsutut nalilernaraluartut 
toqqaannartumik tapersersorneqarnissamut itigartitsiso
qartarluni.

Saaffiginnissutit ilaatigut kommuninut politiinulluunniit 
saaffiginnissutaapput, taakkualu aallaavigalugu ersarissu
mik iliuuseqartoqassanani. Ilaatigut innuttaasut oqaati-
gisaat aallaavigalugu oqartussaasut iliuuseqarusuttarsi-
manngillat, naak pisut aallaavigalugit tapersersuinissamut 
iliuuseqartoqartariaqaraluartoq.

Pisortaqarfiit iliuuseqartannginneri pillugit saaffiginnissutit 
assigiinngitsorpassuarnut attuumassuteqarput, taakkualu 
ataasiakkaarlugit immikkoortinneqarsimapput. Assilissami 
ataani takuneqarsinnaavoq oqartussaasut iliuuseqartan
nginnerinut sammisat procentinngorlugit inissisimaffii. 
Tassa imaappoq saaffiginnissutini taakkunani sammisat 
ataasiakkaat sumut attuumassuteqarnersut - imaanngit-
soq saaffiginnissutini ajornartorsiutit qanoq annertutigisut 
tassunga attuumassuteqartut.

Oqartussaasut iliuuseqartannginneri pillugit saaffi-
ginnissutit procentinngorlugu ukununnga sammisar-
put:    

Saaffiginnissutit inersimasunit assigiinngitsuneersuupput 
– tassunga ilaapput angajoqqaat, pingaarnertut isumassui-
sussat, ilaquttat qanigisat imaluunniit innuttaasut toqqaan-
nartumik meeqqamut attuumassuteqanngitsut ernumas-
suteqartut. Saaffiginnittartulli misigisartagaat tassaavoq 
saaffiginnissutaat ernummassutaallu ilaginnarneqartut, 
oqartussaasullu iliuuseqarneq ajortut, naak pisut aallaavi-
galugit meeqqap atugarisaat isumannaatsumiinnissaallu 
ernummatigineqaraluartoq.  

Nalunaaruteqarneq kommuniniit iliuuseqarfigine-
qanngitsoq: 
Oqartussaasut iliuuseqannginneri pillugit saaffiginnissutit 
47 %-ii kommunini nalunaarutit iliuuseqarfigineqartanngin-
nerinut attuumassuteqarput. Innuttaasut misigisarsimavaat 
meeqqat atugarisaannut isumannaassusaannullu tunnga-
tillugu ernummatit ilungersunartut iliuuseqarfigineqarneq 
ajorneri:  

Aanaajusoq saaffiginnippoq oqaatigalugulu ernuttani oqar-
simasoq ilaanni angerlarsimaffimmini perlertarsimalluni, 
aammalu angajoqqaaminiit nakuuserfigineqartarsimallutik, 
taakkualu tunngavigalugit nalunaaruteqarsimalluni. Nam-
minerlu oqaatigaa iliuuseqartoqarsimanngitsoq, meeqqallu 
ikiorneqannginneri isigiinnarneri anniarisimallugu. – Innut-
taasut saaffiginnissutaannit tigulaagaq.

Kommunimit ikiorneqarnissamut itigartitsineq:  
Oqartussaasut iliuuseqannginneri pillugit saaffiginnissutit 
35 %-ii kommuni ikiuunnissamut itigartitsisarneranut 
tunngavoq – naak pisut ilaanni innuttaasut ilungersunar-
tumik ernummateqarnermikkut saaffiginnikkaluartut. 
Angajoqqaat, pingaarnertut isumassuisut ilaqutaasullu 
misigisarsimavaat ikioqqugaluarlutik itigartinneqartarlutik, 
tamannalu meeqqanut inersimasunullu kingunerlutsitsi
sartoq:

Ataataasoq saaffiginnippoq oqaluttuarlunilu ernera sak
kortuumik pissuseqartoq, amerlasuutigullu aqukkuminaal-
lisartoq. Arlaleriarluni isumaginninnermut ingerlatsivik 
saaffiginikuusimavaa ikioqqulluni, tapersersorneqarnissa
mulli neqeroorfigineqarsimanani. Naggataatigut ernera 
pinasuartumik angajoqqaarsianut inissinneqarsimavoq, 
taakkuali aamma aqussinnaasimanagu. Maanna ulloq 
unnuarlu paaqqinniffimmiippoq – ataataatalu isumaqarpoq 
ernera nuannaanngitsoq. – Innuttaasut saaffiginnissutaan-
nit tigulaagaq.

Nalunaaruteqarneq kommuninit iliuuseqarfigineqanngitsoq
Kommunimit ikiorneqarnissamut itigartitsineq
Politiit iliuuseqannginnerat suliassamilluunniit 
unitsitsiinnarnerat

Politiit iliuuseqannginnerat suliassamilluunniit unit-
sitsiinnarnerat
Oqartussassut iliuuseqannginneri pillugit saaffiginnissutit 
18 %-ii politiit nalunaaruteqarnernut iliuuseqartanngin
nerinut imaluunniit sulianik matusiinnartarnerinut attuu
masuuteqarput – aamma meeqqanut annertuumik ernu
manartoqaraluaraangat. Angajoqqaat ilaqutaasulluunniit 
oqaluttuarput saaffiginnissutigisatik iliuuseqarfigineqan
ngikkaangata iliuuseqarsinnaanngitsutut misigisarlutik 
naapertuutinngitsumillu sullinneqartutut misigisarlutik:

Anaanaasoq saaffiginnippoq oqaluttuarlunilu politiiniit 
allagarsisimalluni, taannalu meeqqami kinguaassiuutitigut 
kannguttaatsuliorfigineqarsimaneranut attuumassuteqar-
poq, allagarsiamilu oqaatigineqarpoq suliaq matuneqar-
poq. Aalajangiineq anaanaasup paasisinnaanngilaa, suliarlu 
iliuuseqarfigineqartinnagu ingerlariaqqinnissaq nalorninar-
nerarlugu. – Innuttaasut saaffiginnissutaannit tigulaagaq.   

Oqartussaasuniit iliuuseqartannginneq pillugu 
saaffiginnissutit aallaavigalugit takuneqarsin-
naavoq, FN-ip meeqqat pillugit isumaqatigiissu­
taani artikelit tulliuttut naammassineqartuaan-
nanngitsut:
•	� Artikel 3: Aalajangiinerni tamatigut meeqqanut 

pitsaanerpaaq tunngavigineqassaaq.

•	� Artikel 12: Meeqqap inuunerminut attuumassute-
qartut pillugit oqaaseqarsinnaanissaminut pisin-
naatitaaffigaa.

•	� Artikel 18: Meeqqap inuunerminut attuumassute-
qartut pillugit oqaaseqarsinnaanissaminut pisin-
naatitaaffigaa.

•	� Artikel 19: Meeraq timikkut tarnikkulluunniit nakuu-
serfigineqarnissaminut, ajoquserneqarnissaminut 
atornerlunneqarnissaminulluunniit, sumiginnarne-
qarnissaminut sumiginnakkatulluunniit pineqarnis-
saminut illersorneqarnissaminut pisinnaatitaaffeqar-
poq.

ANGAJOQQAAT AAQQIAGIINNGINNERAT 
PILLUGU SAAFFIGINNISSUTIT
Saaffiginnissutit 10 %-ii angajoqqaat akornanni aaqqiagiin
nginnermut attuumassuteqarpoq – amerlasuutigut anga
joqqaat najorunnaarsimasut. Ilaatigut kina meeqqamut 
oqartussaassanersoq, peqatiginissaanut allatigulluunniit 
meeqqap inissisimaffia isumaqatigiissinnaannginnertik 
pillugu saaffiginnissutaasarpoq.

Saaffiginnissutit taakkua assigiinngitsorpassuarnik aaqqia-
giinngiffiusunik imaqarsinnaammata, angajoqqaat aaqqia-
giinnginnerannut tunngassuteqartumi saaffiginnissutit 
immikkoortiterneqarsimapput. Assilissami ataani takune
qarsinnaavoq angajoqqaat aaqqiagiinnginnerat pillugu 
saaffiginnissutini sammisat procentinngorlugit inissisimaffii 
- imaanngitsoq saaffiginnissutini ajornartorsiutit qanoq 
annertutigisut tassunga attuumassuteqarnersut.

Angajoqqaat aaqqiagiinnginnerat pillugu saaffigin-
nissutini sammisat ima procentinngorlugit immik­
koortiterneqarsimapput:

Saaffiginnissutit amerlanerit angajoqqaanit nammineq 
saaffiginnissutaavoq, ilaalli ataasiakkaat angajoqqaap aap-
parisaanniit ineqataanilluunniit aaqqiagiinngittoqartillugu 
pineqartup aappaa sinnerlugu saaffiginnissutaallutik. Saaf-
figinnissutsilli assigiiffiat tassaavoq meeqqap atugarisaasa 
ernummatigineqartarneri – soorlu aaqqiagiinngittoqartil-
lugu imaluunniit angajoqqaat akornanni attaveqatigiinneq 
ajutoorsimatillugu.

Angajoqqaatut oqartussaassuseq
Angajoqqaap meeraq allamut nooqatigerusuppaa
Aaqqiagiinngissutsit allat

Angajoqqaat Aaqqiagiinnginneri pillugit innuttaasut 
saaffiginnissutaannit assersuutit:

Angajoqqaatut oqartussaassuseq
Angajoqqaat aaqqiagiinngissutaat pillugit saaffiginnissut
sit 26 %-ii angajoqqaatut oqartussaassutsimut attuu
massuteqarput. Saaffiginnikkajunnerit tassaapput 
oqartussaassutsimik annaasaqarsimasut – pisoq pillugu 
ilitsersoqqusinnaapput imaluunniit pakatsinertik pillugu 
saaffiginnissuteqarsinnaallutik. Suliattaaq angajoqqaatut 
oqartussaassuseq angajoqqaajusup ataatsip qinnutigisima
gaangagu, suliaq pillugu MIO-mut ilaatigut saaffiginnitto
qartarpoq:

Anaanaasoq saaffiginnippoq oqaluttuarlunilu ataataasoq 
allamik aappartaarnerata kingorna meeqqaminut attave-
qarunnaarsimalluni najortarunnaarsimagai. Taamaattumillu 
tamakkiisumik meeqqanut oqartussaassuseq qinnutigi-
simallugu. Anaanaasup meeqqami atugai ernummatigi-
nerarpai oqaatigalugulu ataataminnit pissusilersuutaasut, 
nammineq aalajangersimasumik isumaqalertitsiniaasutut 
nalilikkani, ernummatigalugit. – Innuttaasut saaffiginnis-
sutaannit tigulaagaq.

Angajoqqaap meeraq allamut nooqatigerusuppaa: 
Angajoqqaat aaqqiagiinngissutaat pillugit saaffiginnis-
sutsit 16 %-ii angajoqqaap meeqqamit nuunniarneranut 
attuumassuteqarpoq, soorlu illoqarfimmut nunamulluunniit 
allamut angajoqqaaqataasumit akuersisoqarani. Ilaatigut 
meeraq nuussimasarpoq, amerlanertigulli angajoqqaaq 
ataaseq meeqqamik aallaqateqarniarluni sioorasaarinera 
saaffiginnissutaasarpoq:

Ataataasoq avinniarnermiittoq saaffiginnippoq oqalut-
tuarlunilu, meeqqami anaanaata sioorasaarutigisimagaa 
meeqqat nassarlugit aallarniarluni. Ataataasup ernum-
matigaa siornatigut misigisareersimagamiuk anaanaasoq 
naatsorsuutigineqarsinnaanngitsumik pissusilersortarnera. 
Siunnersoqquvoq paaserusullugulu qanoq iliorsinnaanerlu-
ni. - innuttaasut saaffiginnissutaannit tigulaagaq.

Aaqqiagiinngissutsit allat:
Angajoqqaat aaqqiagiinngissutaat pillugit saaffiginnissutsit 
58 %-ii angajoqqaatut aaqqiagiinngissutsit allat pineqar-
put. Amerlasuutigut angajoqqaatut oqartussaassutsimut 
attuumassuteqarneq ajorpoq, kisiannili angajoqqaat akor-
nanni suleqatigiinniarneq tatigeqatigiinnginnermik attave-
qatigiinngissinnaanermik unammillernartumiissinnaavoq 
angerlarsimaffiullu aappaani meeqqap atugai pillugit 
ernummateqarneq peqqutaalluni saaffiginnittoqartarpoq:

Ataataasoq saaffiginnippoq oqaluttuarlunilu nuliakuata 
aappartaava ernerminut sakkortuumik allattartoq. Allatta-
gaalu erneranut sakkortuumik ajortumik sunniuteqartartut 
aliasuttartorlu. Ataataasup nuliakuni saaffiginiartarsima-
galuarpaa qisuariartarsimanngilarlu. Oqaatigivaa siornatigut 
politiinut isumaginnittoqarfinnullu ikioqqulluni saaffiginnit-
tarsimagaluarluni iliuuseqartoqartanngitsorli. - innuttaasut 
saaffiginnissutaannit tigulaagaq. 

Angajoqqaat akornanni aaqqiagiinnginnermit 
saaffiginnissutit aallaavigalugit takuneqarsin-
naavoq, FN-ip meeqqat pillugit isumaqatigiissu­
taani artikelit tulliuttut naammassineqartuaan-
nanngitsut:
•	� Artikel 3 – Aalajangiinerni tamatigut meeqqanut 

pitsaanerpaaq tunngavigineqassaaq

•	� Artikel 9 – Meeqqap pisinnaatitaaffigaa angajoq
qaani tamarmik attaveqarfigissallugit, ajoqutigin
ngikkuniuk.

•	� Artikel 12 – Meeraq inuunerminut attuumassute-
qartut pillugit oqaaseqarsinnaanissaminut pisin-
naatitaaffeqarpoq.

•	� Artikel 19 – Meeraq nakuuserfigineqannginnissami-
nut, atornerlunneqannginnissaminut sumiginnarne-
qannginnissaminullu illersorneqassaaq.

•	� Artikel 24 – Meeraq peqqinnissaminut peqqinnis-
saqarfimmilu ikiorserneqarnissaminut pisinnaatitaaf-
feqarpoq.

•	� Artikel 25 – Angerlarsimaffiup avataanut inissinne-
qarsimatillugu malitseqartinnissaannut pisinnaati
taaffik

ILAQUTARIIT PAARSISARTUT PILLUGIT 
SAAFFIGINNISSUTIT
Saaffiginnissutit 8 %-ii ilaqutariit paarsisartunut attuumas-
suteqarput. Saaffiginnissutit amerlanerpaartaat ilaqutariit 
paarsisartuneersuupput, taakkualu suliassatik akisussaaf-
fitillu pillugit oqartussaasuniit tapersersorneqanngitsutut 
ilitsersorneqanngitsutullu misigisimapput. Ilaatigut ani
ngaasatigut tapersersorneqanngippallaarput, sulianut aala
jangersimasunut siunnersorneqarnissamik amigaateqarput 
imaluunniit meeqqap nuunneqarnissaanut aalajangiussa-
nut pakatsisimasinnaallutik.

Saaffiginnissutit ilaqutariit paarsisartuniit assigiinngitsunik 
imaqarsinnaammata assigiinngitsunut immikkoortiter-
neqarsimapput. Assilissami ataani takuneqarsinnaavoq 
angajoqqaarsiat pillugit saaffiginnissutini sammisat procen-
tinngorlugit inissisimaffii. Procentitigut takuneqarsinnaavoq 
ilaqutariit paarsisartut pillugit saaffiginnissutini suut pine-
qarnersut - imaanngitsoq saaffiginnissutini ajornartorsiutit 
qanoq annertutigisut tassunga attuumassuteqarnersut.

Ilaqutariit paarsisartut pillugit saaffiginnissutini 
sammisat ima procentinngorlugit immikkoortiterne-
qarsimapput:    

 

Saaffiginnissutit ilaqutariit paarsisartuneersuupput, ilaat 
meeqqamut ilaqutaasuunngillat ilaallu ilaqutaasuullutik 
– soorlu aanaa aataakkut, aja atsakkut ilaqutariilluunniit 
allat – ilaqutariit paarsisartuunermut akuerineqarsimasut. 
Saaffiginnissutilli assigiissusaat tassaavoq suliami imaan
naanngitsumi tapersersorneqarnissaq meerarlu pillugu 
suliami tusarnaarneqarnissaq.

Ilaqutariit paarsisartuunermi siunnersorneqarnis-
samut tapersersorneqarnissamullu amigaateqarneq
Saaffiginnissutit 56 %-ii tapersersorneqarnissamut ilit-
sersorneqarnissamullu attuumassuteqarput. Angajoqqaar-
siarpassuit misigisimapput nammineertinneqarlutik, 
aammalu meeraq pillugu aaliangiisoqartillugu imaluunniit 
meeraq pisariaqartitsinerminik takutitsitillugu paasissutis-
sanik pisariaqartitaminnik tunineqarneq ajorlutik:

Anaanarsiaasoq saaffiginnippoq oqaluttuarlunilu meerar
siartik tarnip pissusaannik ilisimasalimmit ikiorneqar-
nissaminik pisariaqartitsisoq. Kommunimi Ilaqutariinnut 
sullissiviup meeqqap ikiorneqarnissaminut mikivallaarnera 
tunngavigalugu itigartitsissutigisimavaa. - innuttaasut 
saaffiginnissutaannit tigulaagaq.

Aningaasatigut tapersersorneqannginneq 
Saaffiginnissutit 25 %-ii ilaqutariit paarsisartut aningaasati-
gut tapersersorneqannginnerinut tunngassuteqarput. Uani 
pineqartup suliat ilaqutariit paarsisartut meerarsiaqarsi-
manerminnut akissarsitinneqarsimanngitsut imaluunniit 
allatigut pisussaagaluaminnik tapiiffigineqarsimanngitsut:

Aataajusoq saaffiginnippoq oqaluttuarlunilu nulianilu ernu
tartik mikisuusorli paarilersimallugu. Taamani kommunip 
piumaffigisimavai atsiussasut meeraq angerlarsimaffimmi-
ni najugaqarsinnaanngitsoq, taamaaliorsimappullu. Taama-
nili meeqqamut tamakkiisumik akisussaasuulersimapput, 
meerarsiaqarnermili pissarsiarineqartartunik tapiissutinil-
luunniit allanik pissarsisimanatik. Meeraq maanna 10-nik 
ukioqalersimavoq, kommunimiillu aatsaat meerarsiaqar-
nermi aningaasarsiaqarnissaat sulissutigineqalersimavoq. 
Aataakkut isumaqarput pisumi iluamik sullinneqaratik.- in-
nuttaasut saaffiginnissutaannit tigulaagaq.

Ilaqutariit paarsisartuunermi siunnersorneqarnissamut 
tapersersorneqarnissamullu amigaateqarneq
Aningaasatigut tapersersorneqannginneq
Meerarsiap nuutsinneqarnera

Meerarsiap nuunneqarnera
Saaffiginnissutit 19 %-ii meeqqat ilaqutariit paarsisartunut 
nuutsinneqarsimasunut imaluunniit nuuttussaanermut 
saaffigineqarsimasunut attuumassuteqarput. Ilaqutariit 
paarsisartut saaffiginnissimapput meeqqap atugarisaminut 
ernumanartoqarnera pillugu misigisimallutillu aalajangii-
nermi peqataatinneqarsimanatik:

Anaanarsiaasoq saaffiginnippoq oqaluttuarlunilu meerar-
siaat kommunimut Teams aqqutigalugu oqaloqateqar-
nissamik aggersarneqarsimasoq – piareersarnissaminut 
periarfissinneqarsimanngilaq ilaqutariit paarsisartullu peqa-
taanissaminnut periarfissaqarsimanatik. Ataatsimiinnermi 
meeqqap paasisimavaa ilaqutariit paarsisartunut allanut 
nuuttussanngorluni. Anaanarsiaasoq oqaluttuarpoq meeraq 
aliasussimasoq paasisinnaasimanagulu sooq nuussalluni. 
Ilaqutaasut kissaatigaat meeraq nuussanngitsoq, misigisi-
mallutillu kommunimiit saaffiginnissutit qisuariarfigineqar-
neq ajortut. - innuttaasut saaffiginnissutaannit tigulaagaq.

 
Angajoqqaarsiat pillugit saaffiginnissutit aal-
laavigalugit takuneqarsinnaavoq, FN-ip meeqqat 
pillugit isumaqatigiissutaani artikelit tulliuttut 
naammassineqartuaannanngitsut:
•	� Artikel 3 – Aalajangiinerni tamatigut meeqqanut 

pitsaanerpaaq tunngavigineqassaaq 

•	� Artikel 12 – Meeraq inuunerminut attuumassuteq­
artut pillugit oqaaseqarnissaminut pisinnaatitaaffe­
qarpoq

•	� Artikel 24 – Meeraq peqqinnissaminut peqqinnis­
saqarfimmilu ikiorserneqarnissaminut pisinnaati­
taaffeqarpoq

•	� Artikel 25 – Angerlarsimaffiup avataanut inissinne­
qarsimatillugu malitseqartinnissaannut pisinnaati­
taaffik

•	� Artikel 26 – Meeqqat isumaginninnikkut isuman­
naatsumiinnissaminut pisinnaatitaaffia

•	� Artikel 27 – Meeqqat naapertuuttumik inuusin­
naanissaminnut pisinnaatitaaffii

 

ATUARFIIT PILLUGIT SAAFFIGINNISSUTIT  
Saaffiginnissutit 8 %-ii atuarfinnut attuumassuteqarput. 
Uani saaffiginnissutaanerusarput ajornartorsiutit naam-
maginanngitsumik atuarfimmit iliuuseqarfigineqartarneri 
iliuuseqarfiginneqanngittarneriluunniit. Saaffiginnissutit 
ilaatigut pimmatiginninnermut annersaanermullu, anisi-
taanermut, sammisassanit peqataatinneqannginnermut 
attuumassuteqarput.

Saaffiginnissutit atuarfimmut tunngasut assigiinngitsunik 
imaqarsinnaammata assigiinngitsunut immikkoortiterne-
qarsimapput. Assilissami ataani takuneqarsinnaavoq atu-
arfiit pillugit saaffiginnissutini sammisat procentinngorlugit 
inissisimaffii. Procentitigut takuneqarsinnaavoq atuarfiit 
pillugit saaffiginnissutini suut pineqarnersut - imaanngit-
soq saaffiginnissutini ajornartorsiutit qanoq annertutigisut 
tassunga attuumassuteqarnersut.

Atuarfiit pillugit saaffiginnissutini sammisat ima 
procentinngorlugit immikkoortiterneqarsimapput:   

 
Saaffiginnissutit pingaarnertut angajoqqaaneersuupput 
imaluunniit pingaarnertut isumassuisussaneersuullutik, 
taakkualu meeqqat ulluinnarni atuarfigisaanni ajornartor-
siuteqarlutik saaffiginnittarput. Taakkua saniatigut sulisut, 
soorlu ilinniartitsisut atuarfimmilu sulisut allat, meeqqap 
inissisimaffia ernummatigalugu imaluunniit atuarfimmi 
avatangiisit pissutsilluunniit isornartut pillugit MIO-mut 
aamma saaffiginnittarlutik.

Atuarfiup iliuuseqannginnera 
Atuarfimmi nakuuserneq pimmatiginninnerlu
Atuarfimmiit anisitaaneq
Atuaqatigiit paasisassarsiornissaannut 
peqataatinneqannginneq

Atuarfiup iliuuseqannginnera:
Atuarfiit pillugit saaffiginnissutit 39 %-ii atuarfimmi meeq
qat akornanni pisut assigiinngitsut iliuuseqarfigineqartan
nginneri pillugit saaffiginnissutaapput. MIO-mut saaffigin- 
nittut tassaanerupput angajoqqaat imaluunniit pingaar
nertut isumassuisussat, taakkualu saaffiginnissimapput 
atuarfiup ernummatigisatik pimoorussimanngimmatigit 
piffissaatillugu iliuuseqarfigisimanngimmatigilluunniit:

Ataataasoq saaffiginnippoq oqaluttuarlunilu meeqqani 
atuarfimmi pimmatigineqartartoq. Arlaleriarluni klasselæ-
riat atuarfimmilu pisortaq attavigisimagaluarpaa, kisiannili 
iliuuseqartoqarsimanngilaq. Pakatsisimanini akisussaaffim-
millu tigusisoqarsimannginnera oqaluttuaraa. - innuttaasut 
saaffiginnissutaannit tigulaagaq.

Atuarfimmi nakuuserneq pimmatiginninnerlu:  
Atuarfiit pillugit saaffiginnissutit 33 %-ii timikkut tarnik-
kulluunniit nakuusernermut pimmatiginninnermulluunniit 
attuumassuteqarput. Amerlasuut pisut sakkortuut meeqqa-
nut toqqissisimanngilersitsisut – ilaatigullu atuarfimmi 
inersimasunit peqataaffigineqartut oqaluttuaraat:

Anaanaasoq saaffiginnippoq oqaluttuarlunilu nammineq 
ilaquttanilu ilisimagaluarlugu ernertik atuartariaqartoq, 
kisiannili atuariartinnissaa sapilersimallugu. Anaanaasoq 
oqaluttuarpoq atuarfimmi pisortamit qanoq nakkarsarne-
qartarsimanersoq, tamannalu inuttaanut– misigissutsitigut 
tarnikkullu sakkortusartoq. Ilaqutariit iliuusissaaruttutut 
misigipput, illersorniarlugulu angerlarsimatiinnarnissaa 
aalajangersimallugu - innuttaasut saaffiginnissutaannit 
tigulaagaq.

Atuarfimmiit anisitaaneq
Atuarfiit pillugit saaffiginnissutsit 17 %-ii atuarfimmiit 
anisitsinermut attuumassuteqarput. Saaffiginnissutit 
amerlanertigut meeqqanut piffissami sivikitsumi sivisune-
rusumiluunniit angerlartitaasimasunut attuumassuteqarput. 
Angajoqqaat arlallit misigisimapput pisuni, paatsoorfiusuni 
meeqqalluunniit misigisaanik peqataatitsinnginnikkut, 
meeqqat sakkortuumik pillarneqartartut:

Anaanaasoq saaffiginnippoq oqaluttuarlunilu ernini atuar-
fimmi pisunut pisuutinneqarsimasoq paatsoortoqarnerani. 
Atuarfiup meeqqat angerlartissimavai piffissamilu aala-
jangersimasumi ernerat anisitaaqqassasoq aalajangiunne-
qarsimalluni. Ernerallu uteruni ukiup atuarfiusup sinnera 
kisimiitillugu atuartinneqassasoq. Ilaqutariit isumaginnin-
nermut ingerlatsivimmit ataatsimiigiaqqusaasimapput, 
tassanilu naliliinerit aallaavigalugit nukappiaraq pikkorin-
neratissimavoq isumatusaartuunerarneqarsimallunilu - 
innuttaasut saaffiginnissutaannit tigulaagaq.

Atuaqatigiit paasisassarsiornissaanit peqataatinne-
qannginneq
Atuarfiit pillugit saaffiginnissutsit 11 %-ii meeqqat atua
qatigiit paasisassarsiornissaannut allatigulluunniit atuarfim-
mit angalanissamut peqataasussaanngitsunut attuumas-
suteqarput. Amerlanertigut meeraq aaqqiagiinnginnermi 
peqataasimasarpoq, atuarfimmilu iliuuserineqartut 
aallaavigalugit meeqqap peqataannginnissaa aalajanger-
neqarsimasarluni:

Ataataasoq saaffiginnippoq oqaluttuarlunilu pania oqarfi-
gineqarsimasoq atuaqatigiit paasisassarsiorlutik angalanis-
saannut peqataasussaanngitsoq. Pimmatigineqarsimalluni 
niviarsiaraq alla annersissimavaa. Pisup kingorna ataataa
sup niviarsiaqqap aappaata angajoqqaavi oqaloqatigisi-
mavai, isumaqatigiissimallutillu ajoraluartumik taamannak 
pisoqarsimasoq. Marluullutik panitik oqaloqatigisimavaat. 
Taamaakkaluartoq atuarfiup aalajangiussimavaa panitsik 
nakuusersimammat peqataassanngitsoq. Ataataalu misi-
gisimavoq pisoq naapertuilluanngitsuusoq. - innuttaasut 
saaffiginnissutaannit tigulaagaq. 

Atuarfiit pillugit saaffiginnissutit aallaavigalugit 
takuneqarsinnaavoq, FN-ip meeqqat pillugit 
isumaqatigiissutaani artikelit tulliuttut naam-
massineqartuaannanngitsut:
•	� Artikel 3 – Aalajangiinerni tamatigut meeqqanut 

pitsaanerpaaq tunngavigineqassaaq

•	� Artikel 12 – Meeraq inuunerminut attuumassute-
qartut pillugit oqaaseqarnissaminut pisinnaatitaaffe-
qarpoq

•	� Artikel 19 – Meeraq nakuuserfigineqannginnissami-
nut, atornerlunneqannginnissaminut sumiginnarne-
qannginnissaminullu illersorneqassaaq.

•	� Artikel 28 – Meeqqap atuartinneqarnissaminut 
pisinnaatitaaffia

KINGUAASSIUUTITIGUT 
KANNGUTTAATSULIORFIGINEQARNEQ PILLUGU 
SAAFFIGINNISSUTIT
MIO-mut saaffiginnissutit 7 %-ii meeqqanut kinguaassiuu
titigut kannguttaatsuliornermut attuumassuteqarput. Sam-
misaq imaannaanngitsuuvoq, angerlarsimaffiullu avataanut 
inissiinermut suliaqarnermi uteqqiattuulluni, aammali 
angajoqqaat pingaarnertulluunniit isumassuisuusut misi-
gisimasarput pisortaqarfinnit tusaaneqaratik imaluunniit 
kannguttaatsuliortoqarsimatillugu iluamik iliuuseqartoqar-
neq ajortoq. Saaffiginnissutini arlalinni iliuusissaarunneq 
systemimiillu sumiginnarneqarnertut nassuiaassissutigine-
qartarpoq.

Saaffiginnissutit kinguaassiutitigut kannguttaatsuliornermut 
tunngasut assigiinngitsunik imaqarsinnaammata assigiin
ngitsunut immikkoortiterneqarsimapput. Assilissami ataani 
takuneqarsinnaavoq kinguaassiuutitigut kannguttaatsulior-
neq pillugit saaffiginnissutini sammisat procentinngorlugit 
inissisimaffii. Procentitigut takuneqarsinnaavoq atuarfiit 
pillugit saaffiginnissutini suut pineqarnersut - imaanngitsoq 
saaffiginnissutini ajornartorsiutit MIO-mut saaffiginnissu
taasartut qanoq annertutigisut tassunga attuumassuteqar-
tartut.

Kinguaassiuutitigut kannguttaatsuliornerit pillugit 
saaffiginnissutini sammisat ima procentinngorlugit 
immikkoortiterneqarsimapput:    

Saaffiginnittut tassaapput angajoqqaaniit, pingaarnertut 
isumassuisuniit, ilaqutaasuniit innuttaasullu meeqqamut 
attuumassuteqanngitsut ernummateqartulli. Ilaatigut pi-
sumut aalajangersimasumut ilisimannittarput, imaluunniit 
meeqqat oqaatigisimasaat namminnerluunniit maluginiar-
simasatik pillugit saaffiginnittuusarput.

Meeqqat angerlarsimaffiup avataanut inissinneqarsi-
masut kannguttaatsuliorfigineqarneri: 
Kinguaassiuutitigut kannguttaatsuliorneq pillugu saaffigin-
nissutit 33 %-ii meeqqamut angerlarsimaffiup avataanut 
inissinneqarsimasumut imaluunniit inissinneqarnikuusima-
sumut attuumassuteqarput. Angerlarsimaffiup avataanut 
inissiineq sioqqullugu pisut aammalu meeqqap angerlarsi-
maffiup avataani inissiisarfimmiinnerani pisut saaffiginnis-
sutigineqarput:

Innuttaasoq saaffiginnippoq oqaluttuarlunilu, meeraq 
angerlarsimaffiup avataanut inissinneqarsimasoq inuit atta-
veqaataannut ikkussisimasoq, tassanilu allassimalluni ulloq 
unnuarlu angerlarsimaffimmi sulisup kannguttaatsuliorfigi-
simagaani. Meerartaaq allappoq pisut pillugit nalunaarute-
qartarsimagaluarlutik, pisortaqarfinniilli iliuuseqartoqarneq 
ajortoq. Innuttaasoq oqarpoq nalulerlugu qanoq iliussa-
nerluni, kisiannili pisut isiginngitsuusaaginnarneqanngin-
nissaat naqissuserlugu – Innuttaasut saaffiginnissutaannit 
tigulaagaq.  

Kannguttaatsuliortoqarnerata kingorna ikiuuttoqan­
nginnera:
Kinguaassiuutitigut kannguttaatsuliorneq pillugu saaffigin
nissutit 22 %-ii kannguttaatsuliortoqarnerup kingorna 
meeqqat tapersersorneqarneq illersorneqarnerlu naaper-
tuuttoq pissarsiarisimanngimmagu saaffiginnissutaapput. 
Angajoqqaat ilaqutaasulluunniit oqaluttuarput pisortaqarfiit 
naammattumik iliuuseqarneq ajortut – aamma pisuni 
meeraq suli toqqissisimananngitsumiitsillugu kannguttaat-
suliortorlu ulluinnarni suli naapittarlugu:

Anaanaasoq saaffiginnippoq oqaluttuarlunilu meeqqani 
kinguaassiuutitigut kannguttaatsuliorfigineqarsimasoq. 
Kannguttaatsuliortoq ukiukitsuummat politiit susinnaan
nginnerarsimapput. Anaanaasoq oqaluttuarpoq meeqqani 
ersiinnaavittuusoq, tassami kannguttaatsuliortoq naapiku-
lagamiuk – Innuttaasut saaffiginnissutaannit tigulaagaq.  

Meeqqat angerlarsimaffiup avataanut inissinneqarsimasut 
kannguttaatsuliorfineqarneri 
Kannguttaatsuliortoqarnerata kingorna ikiuuttoqannginnera
Angajoqqaat kannguttaatsuliortoqarsimaneranik 
unnerluutigineqartut
Angajoqqaamiit kannguttaatsuliorfigineqarsimaneq 
Kannguttaatsiliortoqarsimaneranik pasitsaassaqarneq

Angajoqqaat kannguttaatsuliortoqarsimaneranik 
unnerluutigineqartut:  
Kinguaassiuutitigut kannguttaatsuliorneq pillugu saaffigin
nissutit 17 %-ii angajoqqaaniit MIO-mut saaffiginnissu
taapput, taakkualu meeqqaminnit kinguaassiuutitigut 
kannguttaatsuliorsimasutut eqqunngitsumik unnerluunne-
qarsimapput. Pisuni meeraq angerlarsimaffiup avataanut 
inissinneqarsimasarpoq, imaluunniit ilaqutariiusarput 
angajoqqaallu qimalersimasarlutik – angajoqqaatullu 
aaqqiagiinnginnerminni unnerluuteqartoqarsimasarluni:

Anaanaasoq saaffiginnippoq oqaluttuarlunilu meeqqap 
ataataa nakuusertartoq aalakoornartunillu atornerluisuu
soq. Qimakkamilli naatsorsuutigineqarsinnaanngitsumik- 
pissusilersortarsimavoq. Maannakkullu ernerminnut 
kinguaassiuutitigut kannguttaatsuliorsimasutut politiinut 
kommunimullu unnerluutigineqarsimavoq. Anaanaasoq 
naqissusiivoq unnerluussut ilumuunngitsoq, uteqqinnias
sagamilli ajutoortinniarsarigaa – Innuttaasut saaffiginnis-
sutaannit tigulaagaq.

Angajoqqaamiit ilaqutaasumiilluunniit kannguttaat-
suliorfigineqarsimaneq:  
Kinguaassiuutitigut kannguttaatsuliorneq pillugu saaffigin
nissutit 17 %-ii angajoqqaajusup aappaa imaluunniit 
qanigisaasoq alla meeqqamut kinguaassiuutitigut kanngut-
taatsuliorsimasutut saaffiginnissutaapput. Angajoqqaajusup 
aappaa ilaqutaasorluunniit alla qanigisaasoq saaffiginnit-
tuusarpoq, saaffiginnissutaasarlunilu meeqqat isuman-
naassusaa atugarisaalu sakkortuumik ernumanaateqarneri 
peqqutaallutik.

Anaanaasoq saaffiginnippoq oqaluttuarlunilu meeqqani 
kamarujussuartartoq. Namminerlu pasitsaallugu ataataata 
kinguaassiuutitigut kannguttaatsuliorfigisimassagaa. – 
Innuttaasut saaffiginnissutaannit tigulaagaq.

Kannguttaatsuliortoqarsimaneranik pasitsaassaqar-
neq:  
Kinguaassiuutitigut kannguttaatsuliorneq pillugu saaffigin-
nissutit 11 %-ii kinguaassiuutitigut kannguttaatsuliortoqar-
simaneranut pasitsaassinerminngaanneerput – inersima-
sullu ernummateqartarput kisiannili ilisimavinneq ajorpaat 
ilumut meeraq kannguttaatsuliorfigineqarsimanersoq. 
Meeqqap pissusaa allanngorsimasinnaavoq, inuit aalaja
ngersimasut toqqissisimaffigiunnaarsimasinnaavaat 
imaluunniit ernumanarsinnaasunik arlaannik oqaaseqarsi
masinnaallutik. Amerlasuut saaffiginnittarput qanoq iliuu
seqassanerlutik ilitsersoqqullutik:  

Anaanaasoq saaffiginnippoq oqaluttuarlunilu meeqqani 
ersisalersimasoq meeqqeriviliarusuttarunnaarsimasorlu. 
Unnukkullu innartinnerani aperisimavaa kinguaassiuutini 
anaanaata attorsinnaannginnerai. Ernumaammertorujus-
suuvoq nalullugulu qanoq iliussanerluni. – Innuttaasut 
saaffiginnissutaannit tigulaagaq. 

Saaffiginnissutit aallaavigalugit takuneqarsin-
naavoq, FN-ip meeqqat pillugit isumaqatigiissu­
taani artikelit tulliuttut naammassineqartuaan-
nanngitsut:
•	� Artikel 3: Aalajangiinerni tamatigut meeqqanut 

pitsaanerpaaq tunngavigineqassaaq

•	� Artikel 12: Meeraq inuunerminut attuumassuteqar-
tut pillugit oqaaseqarnissaminut pisinnaatitaaffeqar-
poq

•	� Artikel 19: Meeraq nakuuserfigineqannginnissami-
nut, atornerlunneqannginnissaminut sumiginnarne-
qannginnissaminullu illersorneqassaaq

•	� Artikel 34: Meeraq kinguaassiuutitigut atornerlu
gaanissamut kinguaassiutitigullu kannguttaatsulior-
figineqarnermut illersorneqassaaq

•	� Artikel 39: Meeraq sumiginnarneqarsimaguni, 
atornerlunneqarsimaguni, kannguttaatsuliorfigitissi-
maguni ajortumilluunniit pineqarsimaguni timikkut 
tarnikkulluunniit katsorsarneqarnissaminut inuiaqati-
giinnullu peqataaleqqinnissaminut ikiorneqassaaq

MEEQQANUT NAKUUSERNEQ 
Suliani assigiinngitsuni inersimasut meeqqanut nakuuser-
simaneri saaffiginnissutigineqartarput, saaffiginnissutillu 7 
%-ii taakkununnga attuumassuteqarput. Ilaatigut angajo
qqaat meeqqaminnut nakuusersimasarput, ilaatigulli 
sulisut soorlu atuarfinni, meeqqerivinni ulloq unnuarlu 
paaqqinnittarfinni meeqqanut nakuusersimasinnaasarput.

Saaffiginnissutit timikkut nakuusernermut tunngasut assi
giinngitsunik imaqarsinnaammata assigiinngitsunut immik
koortiterneqarsimapput. Assilissami ataani takuneqarsin-
naavoq timikkut nakuuserneq pillugit saaffiginnissutini 
sammisat inissisimaffii - imaanngitsoq saaffiginnissutini 
ajornartorsiutit MIO-mut saaffiginnissutaasartut qanoq 
annertutigisut tassunga attuumassuteqartartut.

Timikkut nakuusernerit pillugit saaffiginnissutini 
sammisat ima procentinngorlugit immikkoortiterne-
qarsimapput:    

 
Saaffiginnissutit inersimasunit assigiinngitsuniit pissar
siaapput, taakkununnga ilanngullugit angajoqqaat, 
pingaarnertut isumassuisut, ilaquttat qanigisaasut kiisalu 
innuttaasut toqqaannaq meeqqamut attuumassuteqan
ngikkaluarlutik ernumaatillit. Taakkualu assigiiffigisaat 
tassaavoq tusarsimasaminnik, takusimasaminnik oqaatigi-
neqarsimasulluunniit aallaavigalugit iliuuseqarneq – amer-
lasuutigut misigisimasarsimapput iliuuseqartoqarsiman
ngitsoq.

Angerlarsimaffimmi nakuuserneq:  
Meeqqanut nakuuserneq pillugu saaffiginnissutit 29 %-ii 
angerlarsimaffimmi nakuusernermut attuumassuteqar-
put – amerlasuutigut angajoqqaajusoq isumaginnittus-
sarluunniit qaninnerusoq alla nakuusersimasinnaalluni. 
Saaffiginnissutit angajoqqaaniit, ilaqutaasunit allaniit soorlu 
aanaakkunniit qatanngutaasuniit kiisalu inersimasumiit 
meeqqamut attuumassuteqanngitsumit nakuusernermilli 
takunnissimanngikkunik ilisimannittunit saaffiginnissu
taapput:

Qatanngutaasoq saaffiginnippoq oqaluttuarlunilu aqqaluaa 
qaammatini kingullerni imminermini najugaqarsimasoq, 
anaanaata nakuuserfigisimagamiuk anaanaminut anger-
laqqinnissani ersigigaa. Kommunimit ikioqqusimagaluarpoq 
kisiannili misigisimalluni susoqanngitsoq. Kissaatituaa tas-
saagaluarpoq aqqalussami ikiorneqarnissaa, anaanaminullu 
angerlarteqqinnginnissaa kissaatigalugu.  – Innuttaasut 
saaffiginnissutaannit tigulaagaq.

Ulloq unnuarlu angerlarsimaffimmi nakuuserneq:  
Meeqqanut nakuuserneq pillugu saaffiginnissutit 29 %-ii 
ulloq unnuarlu angerlarsimaffinni meeqqanut nakuuser-
nernut attuumassuteqarput. Saaffiginnissutit assigiinngit
suninngaanneersuupput – soorlu angajoqqaat, ilaqutaasut, 
sulisut innuttaasullu meeqqamut attuumassuteqanngitsut 
ernumassuteqartut. Saaffiginnissutit assigiissusaat tas-
saavoq inersimasut meeqqanut paaqqutarinnittussaaga
luartut meeqqanut nakuusernerannik ernummateqarneq: 

Innuttaasoq saaffiginnippoq oqaluttuarlunilu meeraq 
bussinut ikisimasoq, oqarsimallunilu ulloq unnuarlu 
angerlarsimaffimmi najugaqarfigisaminiit qimaalluni. 
Niviarsiaraq oqaluttuarsimavoq taakaniinnissani ersigalugu 
sulisut tassunga nakuusertarsimammata. Innuttaasoq 
ernumasorujussuuvoq nalullugulu qanoq iliorsinnaanerluni. 
– Innuttaasut saaffiginnissutaannit tigulaagaq.

Atuarfimmi nakuuserneq:  
Meeqqanut nakuuserneq pillugu saaffiginnissutit 21 %-ii 
atuarfinni meeqqanut nakuusernernut attuumassuteqar-
put. Inersimasut – soorlu ilinniartitsisut aqutsisulluunniit - 
nakuusersimasinnaasarput imaluunnit killissamik qaangiil-
lutik pissusilersorlutik – taamaalillutik meeqqat atuarfiup 
sinaakkutigisaani toqqissisimanatik:  

Ataataasoq saaffiginnippoq oqaluttuarlunilu iliuusissaarute-
qqalluni. Ernera atuariartorusuttarunnaarsimavoq atuarfim-
mi pisortamiit nakkarsagaasarsimagami, ilinniartitsisumiillu 
nakuuserfigineqarsimagami – Innuttaasut saaffiginnissu
taannit tigulaagaq.

21 %

21 %

29 %

29 %

Angerlarsimaffimmi nakuuserneq 
Ulloq unnuarlu angerlarsimaffimmi nakuuserneq 
Atuarfimmi nakuuserneq
Meeqqerivimmi nakuuserneq

Meeqqerivimmi nakuuserneq: 
Meeqqanut nakuuserneq pillugu saaffiginnissutit 21 %-ii 
meeqqerivimmi – meeraaqqerivinni meeqqerivinnilu 
- meeqqanut nakuusernernut attuumassuteqarput. 
Saaffiginnittut angajoqqaajupput, ilaqutaasuupput inersi-
masuullutilluunniit arlaatigut meeqqap toqqissisimaffissa-
raluani isumannaatsumiinnginnerani inissisimaneranullu 
ernummateqartut. Arlallit meeqqanut pisut sakkortuut 
oqaluttuaraat, toqqissisimannginnermillu takutitsisoqartoq 
oqaatigalugu: 

Anaanaasoq saaffiginnippoq oqaluttuarlunilu meeqqani 
meeraaqqerivimmi akunnerpassuarni issiavimmut aalaja
ngerlugu issiatinneqartarsimasoq. Anaanaasup pisoq 
politiinut isumaginninnermullu ingerlatsivimmut nalunaaru-
tigaa. Anaanaasoq oqaluttuarpoq meeqqani meeqqeri-
vimmut qanilligaangamik ’Av av’-imik oqartarsimasoq 
iserusunnerlu ajortoq. Anaanaasoq assut ernummateqar-
poq. – Innuttaasut saaffiginnissutaannit tigulaagaq.

 
Saaffiginnissutit aallaavigalugit takuneqarsin-
naavoq, FN-ip meeqqat pillugit isumaqatigiissu­
taani artikelit tulliuttut naammassineqartuaan-
nanngitsut:
•	� Artikel 3: Aalajangiinerni tamatigut meeqqanut 

pitsaanerpaaq tunngavigineqassaaq

•	� Artikel 12: Meeraq inuunerminut attuumassuteqar-
tut pillugit oqaaseqarnissaminut pisinnaatitaaffeqar-
poq

•	� Artikel 19: Meeraq nakuuserfigineqannginnissami-
nut, atornerlunneqannginnissaminut sumiginnarne-
qannginnissaminullu illersorneqassaaq.

•	� Artikel 39: Meeraq sumiginnarneqarsimaguni, 
atornerlunneqarsimaguni, kannguttaatsuliorfigitissi-
maguni ajortumilluunniit pineqarsimaguni timikkut 
tarnikkulluunniit katsorsarneqarnissaminut inuiaqati-
giinnullu peqataaleqqinnissaminut ikiorneqassaaq.  

 

ILITSERSORNEQARNISSAMIK 
PISORTAQARFINNILU ANINGAASATIGUT 
TAPERSERSORNEQARNISSAQ PILLUGU 
SAAFFIGINNISSUTIT
Saaffiginnissutit tamakkiisumik 6 %-ii isumaginninnikkut 
ikiorsiissutit pillugit ilitsersorneqannginnermut imaluunniit 
aningaasatigut tapersersorneqarnissamik itigartitsinermut 
attuumassuteqarput. Saaffiginnissutini amerlasuutigut 
meeqqat atugarisaanut qaninnerpaamillu isumassuisuinut 
sunniuteqartumik aningaasatigut ikiorserneqarnissanut su-
lianut attuumassuteqarput. Amerlasuut itigartinneqarnertik 
pakatsissutigisarpaat, anigaasanik nakkanngitsoortoqar-
simasinnaasarpoq imaluunniit malittarisassaq ersarlussin-
naasarput.

Saaffiginnissutit assigiinngitsunik imaqarsinnaammata 
assigiinngitsunut immikkoortiterneqarsimapput. Assilis
sami ataani takuneqarsinnaavoq saaffiginnissutini sam
misat procentinngorlugit inissisimaffii. Procentitigut 
takuneqarsinnaavoq saaffiginnissutini suut pineqarnersut 
- imaanngitsoq saaffiginnissutini ajornartorsiutit MIO-mut 
saaffiginnissutaasartut qanoq annertutigisut tassunga 
attuumassuteqartartut.

Aningaasatigut tapersersuinerit ilitsersuinerillu 
pillugit saaffiginnissutini sammisat ima procentin­
ngorlugit immikkoortiterneqarsimapput:  

 
Saaffiginnissutit angajoqqaanit pingaarnertullu isumassui
suninngaanneersuupput, taakkualu meeqqat atuarnissaan
nut, angerlarsimaffiup avataanut inissinneqarnissaannut 

Aningaasatigut taperneqarnissamut itigartinneqarneq 
Aningaasanik nakkanngitsoortoqarnera 
Ilitsersuutinik amigaateqarneq

ilaqutaasup napparsimaneranut imaluunniit tikeraarnissa
mut taperneqarnissamut itigartitsinermut attuumassute
qarput. Amerlasuut misigisarpaat naammattumik tun
ngavilersuisoqarani itigartitsisoqartartoq – imaluunniit 
pisinnaatitaaffitik periarfissatilluunniit ilisimaneq ajoraat.

Aningaasatigut taperneqarnissamut itigartinneqar-
neq: 
Saaffiginnissutit 50 %-ii taperneqarnissamut itigartinneqar-
nermut attuumassuteqarput – amerlasuutigut angalaniar-
nermut aningaasartuutinut - meeqqap angajoqqaajusullu 
akornanni attaveqarniarnermut attuumassuteqartut.

Anaanaasoq saaffiginnippoq oqaluttuarlunilu atuariartus-
saalluni, meeqqamilu billetissaanut ikiortinniarluni kommu-
nimut saaffiginnissimavoq. Tamannali itigartitsissutigine-
qarsimavoq. – Innuttaasut saaffiginnissutaannit tigulaagaq.

Aningaasanik nakkanngitsoortoqarnera: 
Saaffiginnissutit 33 %-ii aningaasanik tapiissutinik pissarsi-
nissamut akuerineqartut kisiannili suli nakkartuunngitsunut 
attuumassuteqarput. Tamanna toqqissisimanngilersitsisar
poq – ingammik ilaqutariit paarsisartunut meeqqamik 
akisussaasuusutut inissisimalereersunut.

Meeqqap atsaa saaffiginnippoq oqaluttuarlunilu soralussani 
imminermini paarsanngortinneqarsimasoq, paarsaqarnis-
saminullu akuersissummik qinnuteqarsimalluni. Suliamik 
ingerlatsisup paarsisut akissarsiassaannik pissarsinissaanut 
piffissaq sivisusinnaasoq – namminerlu oqaatigaa mas-
sakkut aningaasat pisariaqartikkaluarlugit – Innuttaasut 
saaffiginnissutaannit tigulaagaq.

Ilitsersuutinik amigaateqarneq:
Saaffiginnissutit 17 %-ii innuttaasunut qanoq periarfissa
qarnerminnik sumullu saaffiginninnissaminnik ilisiman-
ninngitsunut attuumassuteqarpoq. Amerlasuut pinartumiit-
tarput pisorlu sakkortusinnaasarpoq, taamaakkaluartoq 
misigisimasarput pisortaqarfinnit ikiorneqaratik nammi-
neertorujussuullutillu.

Anaanaasoq saaffiginnippoq oqaluttuarlunilu meeqqami 
ataataa kræftimik nappaateqalersimalluni Danmarkimut 
katsorsartikkiartorsimasoq. Billetimik pisinissaminut 
ikiorneqarusuppoq taamaalilluni meeqqami ataatani 
tikeraarniassammagu, kisiannili sumut saaffiginnissanerluni 
ilisimanngilaa. – Innuttaasut saaffiginnissutaannit tigu-
laagaq. 

Saaffiginnissutit aallaavigalugit takuneqarsin-
naavoq, FN-ip meeqqat pillugit isumaqatigiissu­
taani artikelit tulliuttut naammassineqartuaan-
nanngitsut:
•	� Artikel 3: Aalajangiinerni tamatigut meeqqanut 

pitsaanerpaaq tunngavigineqassaaq

•	� Artikel 18: Meeqqap perorsarneqarnissaanut 
angajoqqaat pingaarnertulluunniit isumassuisussat 
pisortaqarfinnit tapersersorneqarnissartik pisinnaati-
taaffigaat.

•	� Artikel 26: Isumaginninnikkut aningaasaliissutit 
tapiissutillu meeqqap atorluarnissaanut pisinnaati
taaffeqarpoq.

•	� Artikel 27: Meeraq naapertuuttumik inuunissaminut 
pisinnaatitaaffeqarpoq, naalagaaffillu angajoqqaat 
pissakitsut ikiornissaannut pisussaaffeqarput.

MEEQQERIVIIT PILLUGIT SAAFFIGINNISSUTIT
Saaffiginnissutit 5 %-ii meeqqerivinnut – meeqqanik paaq
qinnittarfik ammalu meeraaqqerivinnut attuumassuteqar
put. Saaffiginnissutini amerlanertigut meeqqap atugai 
isumannaatsumiinnissaalu ernummatigineqartarput. Anga
joqqaat amerlasuutigut oqaluttuartarput isumassuineq 
amigaataasartoq, killissamik qaangiillutik pissusilersor-
toqartartoq aammalu naapertuutinngitsumik pissuseqar-
toqartartoq. Saaffiginnissutit ilaat nakuusernernut siuliini 
eqqaaneqareersunut attuumassuteqarput.

Meeqqeriviit pillugit saaffiginnissutit assigiinngitsunik 
imaqarsinnaammata assigiinngitsunut immikkoortiter-
neqarsimapput. Assilissami ataani takuneqarsinnaavoq 
meeqqeriviit pillugit saaffiginnissutini sammisat procen-
tinngorlugit inissisimaffii - imaanngitsoq saaffiginnissutini 
ajornartorsiutit MIO-mut saaffiginnissutaasartut qanorlu 
annertutigisut tassunga attuumassuteqartartut.

Meeqqeriviit pillugit saaffiginnissutini sammisat ima 
procentinngorlugit immikkoortiterneqarsimapput:  

Saaffiginnissutit amerlasuutigut angajoqqaaniit imaluunniit 
isumassuisuniit saaffiginnissutaapput, taakkualu oqalut-
tuarput meeqqat toqqissisimanermik ataqqinninnermillu 
angajoqqaat meeqqerivimmiit naatsorsuutigisaannit tuni-
neqarneq ajortut. Taakkua saniatigut sulisuniit MIO aamma 
saaffigineqartarpoq, taakkualu meeqqat pillugit ernum-
mateqartarput imaluunniit nalunaaruteqarnermiit oqartus-
saasuniit iliuuseqartoqannginneranik nalaataqartarput.

Meeqqeriviit pillugit innuttaasut saaffiginnissutaan-
nit assersuutit: 

Meeqqat meeqqerivinni atugarliortut: 
Saaffiginnissutsit 57 %-ii atugarliornermut attuumassute-
qarput – soorlu nakuusernerit imaluunniit isumassorne-
qannginneq, inersimasumik attaveqannginneq kinguneqar-
titsisoqannginneraluunniit. Angajoqqaat misigisimasarput 
sulisut tusarnaarneq ajortut naak meeqqat iluaalliorner-
minnik takutitsigaluartut.

Anaanaasoq saaffiginnippoq oqaluttuarlunilu meeqqani 
oqaluttuarsimasoq meeqqani annersarneqarsimalluni. 
Sulisut aqutsisullu pisut pillugit paasitissimagaluarpai 
kisiannili pimoorunneqarsimanani. Oqaatigaa meeqqami 
pissusaa allanngoriartulersimasoq aammalu sakkortuumik 
pissuseqartalersimasoq, assullu ernummateqarluni. – In-
nuttaasut saaffiginnissutaannit tigulaagaq.

43 %

57 %

Meeqqat meeqqerivinni atugarliortut
Meeqqeriviit pillugit imaluunniit meeqqerivinniit 
pisortaqarfinnut saaffiginnissutit

Meeqqeriviit pillugit imaluunniit meeqqerivinniit 
oqartussaasunut saaffiginnissutit:
Saaffiginnissutit 43 %-ii nalunaaruteqarnernut aammalu 
meeqqeriviit oqartussaasullu akornanni attaveqatigiinner-
nut attuumassuteqarput. Sulisut ilaat misigisarsimapput 
ernummatitik pimoorunneqarneq ajortut – angajoqqaallu 
ilaat, meeqqeriviup sinnerlugit ernummateqarnerminnik 
nalunaaruteqarnerata kingorna - naapertuutinngitsumik 
pissusilersorfigineqartarsoralutik.

Anaanaasoq saaffiginnippoq oqaluttuarlunilu meeqqerivik 
pillugu nalunaaruteqarsimasoq, namminerlu nalunaarut 
ilumuunnginnerarlugu. Maannalu kommunip meeraa 
angerlarsimaffiup avataanut inissinnialerlugu. – Innuttaasut 
saaffiginnissutaannit tigulaagaq. 

Saaffiginnissutit aallaavigalugit takuneqarsin-
naavoq, FN-ip meeqqat pillugit isumaqatigiissu­
taani artikelit tulliuttut naammassineqartuaan-
nanngitsut:
•	� Artikel 3: Aalajangiinerni tamatigut meeqqanut 

pitsaanerpaaq tunngavigineqassaaq

•	� Artikel 12: Meeraq inuunerminut attuumassuteqar-
tut pillugit oqaaseqarnissaminut pisinnaatitaaffeqar-
poq

•	� Artikel 19: Meeraq nakuuserfigineqannginnissami-
nut, atornerlunneqannginnissaminut sumiginnarne-
qannginnissaminullu illersorneqassaaq.

•	� Artikel 24: Meeraq peqqinnissaminut peqqinnis-
saqarfimmilu ikiorserneqarnissaminut - tassunga 
ilanngullugit tarnikkut peqqissuseq - pisinnaatitaaf-
feqarpoq.

ANGERLARSIMAFFEQANNGINNEQ 
NAJUGAQARNIARNERMILUUNNIIT 
AJORNARTORSIUTEQARNEQ PILLUGU 
SAAFFIGINNISSUTIT
Saaffiginnissutit 4 %-ii angerlarsimaffeqannginnermut 
imaluunniit angerlarsimaffiup annaanissaanut ernumma-
teqarnermut attuumassuteqarput. Angajoqqaajunerusut 
saaffiginnittarput, taakkualu ernumasarput najugaqarniar-
nerminni inissisimaffitsik nalorninartoq meeqqaminnullu 
qanoq sunniuteqassanersoq nalusarlugu – ilaasalu ernum-
matigisarlugu inissaqannginneq peqqutaalluni angerlarsi-
maffiup avataanut inissiinermik kinguneqarsinnaanera.

Angajoqqaat arlallit oqaluttuarput ineqarnertik pillugu 
ikiorneqarnissamik imaluunniit aningaasatigut taperneqar-
nissamik qinnuteqarsimagaluarlutik, taakkualu akineqan
ngissimasinnaapput imaluunniit itigartinneqarsimasinnaal-
lutik. Amerlasuutigut ilaqutariit inissaaruteriasaartarput 
pinartoqarneratigut imaluunniit sakkortuumik pisoqarnera-
tigut, taakkualu ilisimaneq ajorpaat pisut aaqqiivigineqan
ngippata meeqqatik suneqassanersut.

Angerlarsimaffeqannginneq pillugu saaffiginnissutit 
assigiinngitsunik imaqarsinnaammata assigiinngitsunut 
immikkoortiterneqarsimapput. Assilissami ataani takune-
qarsinnaavoq angerlarsimaffimmik ajornartorsiuteqarneq 
pillugu saaffiginnissutini sammisat procentinngorlugit 
inissisimaffii - imaanngitsoq saaffiginnissutini ajornartor
siutit saaffiginnissutaasartut qanoq annertutigisut tassunga 
attuumassuteqartartut.

Angerlarsimaffeqannginneq ineqarniarnermiluunniit 
ajornartorsiuteqarnerit pillugit saaffiginnissutini 
sammisat ima procentinngorlugit immikkoortiterne-
qarsimapput:  

Saaffiginnissutit amerlanertigut angajoqqaamiit kisimiittu-
miit imaluunniit ilaqutariinni mianernartumik inissisimasu-
niittunit saaffiginnissutaapput, taakkualu angerlarsimaffe-
qanngissinnaapput imaluunniit initik annaalersinnaallugit. 
Amerlasuut oqaluttuarisarpaat pisut imaannaanngitsuusar-
tut aammalu oqartussaasuniit akissutisineq ajorlutik 
kisimiittutullu misigisarlutik – aamma meeqqat angerlar
simaffimminnik annaasaqartussaagaangata angerlarsimaf-
fiulluunniit avataanut inissinneqartussaagaangata.

Angerlarsimaffeqannginneq angerlarsimaffilluunniit 
pillugu ajornartorsiutit pillugit saaffiginnissutinut 
assersuutit:

Angerlarsimaffeqannginneq pillugu ikioqquneq:
Saaffiginnissutit 56 %-ii innuttaasunut inissaminnut 
ikiorneqarnissamut imaluunniit angerlarsimaffeerutin
nginnissaminnut ikiorneqarnissamut oqartussaasunut 
qinnuteqarsimasunut attuumassuteqarput – amerlasuullu 
oqartussaasuniit akissutinik pisarsisimanngillat taperser
sorneqarsimassanatilluunniit. Amerlasuut ernumagisarpaat 
pisut meeqqaminnut qanoq sunniuteqassanersut.

Ataataasoq saaffiginnippoq oqaluttuarlunilu kommunimut 
initaarnissaminut ikioqqusimalluni akissutissarsisimananili. 

Meeraqarpoq angerlarsimaffeerunnissanilu ernummati-
galugu. – Innuttaasut saaffiginnissutaannit tigulaagaq.

Meeqqap angerlarsimaffiup avataanut inissinneqar-
nissaanut ernumassuteqartut:
Saaffiginnissutit 44 %-ii ineqarniarnermi inissisimaffik 
aaqqinneqanngippat meeqqat angerlarsimaffiup avataanut 
inissinneqarnissaanut ernummateqarnermut attuumas-
suteqarput. Ilaat oqarfigineqarsimasarput inissaminnik 
nassaanngikkunik meeraat angerlarsimaffiup avataanut 
inissinneqarsinnaasoq.

Anaanaasoq saaffiginnippoq oqaluttuarlunilu oqarfigine
qarsimalluni inissarsinngikkuni kommunip meeraa tigu
sinnaagaa. Inissarsisimavoq qularnaveeqqutinulli akilii-
nissaminut akissaqarani Ikioqqusimavoq, suliffeqarmalli 
“imminullu pilersorsinnaammat” itigartinneqarsimalluni. 
Maanna inissaarupput, naluaalu susoqalernersoq.– Innut
taasut saaffiginnissutaannit tigulaagaq.

 
Saaffiginnissutit aallaavigalugit takuneqarsin-
naavoq, FN-ip meeqqat pillugit isumaqatigiissu­
taani artikelit tulliuttut naammassineqartuaan-
nanngitsut:
•	� Artikel 3: Aalajangiinerni tamatigut meeqqanut 

pitsaanerpaaq tunngavigineqassaaq.

•	� Artikel 18: Meeqqap perorsarneqarnissaanut 
angajoqqaat pingaarnertulluunniit isumassuisussat 
pisortaqarfinnit tapersersorneqarnissartik pisinnaati-
taaffigaat.

•	� Artikel 26: Isumaginninnikkut aningaasaliissutit 
tapiissutillu meeqqap atorluarnissaanut pisinnaati
taaffeqarpoq.

•	� Artikel 27: Meeraq naapertuuttumik inuunissaminut 
pisinnaatitaaffeqarpoq, naalagaaffillu angajoqqaat 
pissakitsut ikiornissaannut pisussaaffeqarput

Meeqqat meeqqerivinni atugarliortut
Meeqqeriviit pillugit imaluunniit meeqqerivinniit 
pisortaqarfinnut saaffiginnissutit



24

MEEQQAT IMMINNUT TOQUNNISSAMUT 
AARLERINAATILLIT PILLUGIT 
SAAFFIGINNISSUTIT  
Saaffiginnissutit 4 %-ii meeqqanut imminnut toqunnissa-
mik eqqarsaatilinnut arlaatigulluunniit inoorusukkunnaar-
nermut ersiutilinnut attuumassuteqarput. Saaffiginnittut 
tassaanerupput angajoqqaat, pingaarnertut isumassuisut 
imaluunniit sulisut meeqqap tarnikkut inissisimaffii pillugit 
ernummateqarlutik MIO-mut saaffiginnittut.

Ilaat MIO-mut saaffiginnittarput meeqqap inissisimaffia 
pillugu paasiniaallutik, aammalu systemit pimoorunne-
qanngitsutut misigisarlutik. Ilaat meeqqatik ajornartorsiu
leriasaarneranni qanoq pitsaanerpaamik ikiorsinnaaneri 
pillugit ilitsersorneqaqqusarput. Saaffiginninnerni assi-
giissutaasoq tassaavoq saaffiginnittut misigisimasarmata 
naammanginartumik tapersersorneqaratik aammalu 
meeqqap avatangiisaani inersimasut iliuusissaaruteqqa
sarneri. 

Anaanaasoq saaffiginnippoq panini imminut toqoriaraluar-
simasoq sulilu imminut toqunnissamik eqqarsaateqartar-
toq. Anaanaasoq oqaluttuarpoq ilaqutaasup qanigisaasup 
kannguttaatsuliorfigisimagaa, namminerlu nalulerlugu 
qanoq ikiorsinnaanerlugu. Kommunimut ikioqqusimaga
luarpoq itigartinneqarsimallunili. - Innuttaasut saaffiginnis-
sutaannit tigulaagaq.

Saaffiginnissutit aallaavigalugit takuneqarsin-
naavoq, FN-ip meeqqat pillugit isumaqatigiissu­
taani artikelit tulliuttut naammassineqartuaan-
nanngitsut:
•	� Artikel 3: Aalajangiinerni tamatigut meeqqanut 

pitsaanerpaaq tunngavigineqassaaq.

•	� Artikel 6: Meeraq inuuniarnissaminut ineriartornis-
saminullu pisinnaatitaaffeqarpoq

•	� Artikel 12: Meeraq inuunerminut attuumassuteqar-
tut pillugit oqaaseqarnissaminut pisinnaatitaaffeqar-
poq

•	� Artikel 24: Meeraq peqqinnissaminut peqqinnissa
qarfimmilu qaffasinnerpaamik ikiorserneqarnissami-
nut - tassunga ilanngullugit tarnikkut peqqissuseq 
katsorsarneqarnerlu - pisinnaatitaaffeqarpoq

•	� Artikel 39: Meeraq sakkortuumik misigisaqarsima
guni, ajoquserneqarsimaguni sumiginnarneqarsi
maguniluunniit tapersersorneqarnissaminut peqa- 
taaleqqinnissaminullu ikiorneqarnissaminut 
pisinnaatitaaffeqarpoq

SAMMISAT ALLAT
Saaffiginnissutit 4 %-ii allanut attuumassuteqartarput, 
taakkualu annikitsuinnarmik nalunaarsorneqarsimapput. 
Ilaatigut saaffiginnissutaasut tassaapput meeqqat pisin
naatitaaffiinik ilisimasaqannginneq, perorsaanermut 
ikiorneqarnissamik pisariaqartitsineq, meeqqat innarluutil-
lit, peqqissutsitigut ajornartorsiutit, inuusuttut atugarisaat 
kiisalu inuit attaveqaataanik atuineq.

Saaffiginnissutit angajoqqaaniit, ilaqutaasuniit sulisuniit 
allaniillu inersimasuniit tapersersorneqarnissamut pisa-
riaqartitsisuneersuupput imaluunniit misigisatik ernuma-
titsisut pillugit oqaluttuarusuttuneersuupput. Innuttaasut 
ilaat meeqqamut ajornartorsiortumut pitsaanerpaamik 
qanoq ikiuussinnaanerlutik ilitsersoqqusarput, ilaallu MIO-
mut saaffiginnittarput meeqqat pisinnaatitaaffii pillugit 
atortussanik pissarserusullutik imaluunniit sumiginnaaneq 
takusimasartik pillugu oqaluttuarusuttarlutik.

Innuttaasut saaffiginnissutaanni saaffiginnissutit 
allanut sammisut pillugit assersuutit

Meeraq innarluutilik ataatsimoornermit peqataaq­
qusaanngitsoq:
Ataataasoq saaffiginnippoq oqaluttuarlunilu meeqqani 
innarluutilik inuusuttunut neqeroorummit peqataaqqune-
qarsimanngitsoq. Ataataata oqaluttuaa malillugu sulisut 
oqarsimapput meeqqat innarluutillik pisariaqartitser-
suaartartut isumalluutaalertartut, meeqqallu allat malu
gineqanngitsoortarlutik innarluutillit sullinneqartarnermik 
- Innuttaasut saaffiginnissutaannit tigulaagaq.

Peqqissutsimut attuumassusilimmik ernummateqar-
neq ikiorneqannginnerlu:
Anaanaasoq saaffiginnippoq oqaluttuarlunilu naluleramiuk 
sumut saaffiginnissanerluni siunnersoqqullunilu ikioqqul-
luni. Paneeraa noqartarsimavoq, tamannalu ajorsigalut
tuinnarpoq ilaatigullu allaat anersaartorunnaartarsimalluni. 
Anaanaasorlu misigisimavoq pisoq pimoorunneqanngitsoq 
napparsimmaviullu meeqqap misissornissaa itigartitsis
sutigisimallugu. – – Innuttaasut saaffiginnissutaannit 
tigulaagaq.

Taakkua saniatigut saaffiginnissutit atuartut angerlarsimaf-
fiinut, inuusuttut suliniuteqareernermi malitseqartitsisunut, 
meeqqanut aalakoortunut ikiaroortunilluunniit attuumas-
suteqarput kiisalu digitalimik attaveqaatit nittartakkatigullu 
inuit attaveqataat pillugit apeqquteqartoqarluni. Kiisalu 
innuttaasut sulisullu MIO-mut aamma saaffiginnittarput 
meeqqat pisinnaatitaaffii pillugit paasissutissanik piniar-
lutik.

 
Saaffiginnissutit aallaavigalugit takuneqarsin-
naavoq, FN-ip meeqqat pillugit isumaqatigiis-
sutaani artikelit tulliuttut naammassineqartua-
annanngitsut:

•	� Artikel 2: Meeraq immikkoortinneqarnissaminut 
illersorneqarnissaminut pisinnaatitaaffeqarpoq – 
innarluuteqarnini aamma pillugu.

•	� Artikel 3: Aalajangiinerni tamatigut meeqqanut 
pitsaanerpaaq tunngavigineqassaaq

•	� Artikel 6: Meeqqat uumanissaminnut ineriartornis-
saminnullu pisinnaatitaaffeqarput.

•	� Artikel 12: Meeraq inuunerminut attuumassuteqar-
tut pillugit oqaaseqarnissaminut pisinnaatitaaffeqar-
poq

•	� Artikel 23: Meeraq innarluutilik immikkut taper-
sersorneqarnissani inuiaqatigiinnilu tamakkiisumik 
peqataasinnaanissani pisinnaatitaaffigaa.

•	� Artikel 24: Meeraq peqqinnissaminut peqqinnissa
qarfimmilu qaffasinnerpaamik ikiorserneqarnissami-
nut pisinnaatitaaffeqarpoq.

•	� Artikel 33: Meeqqap imigassamut ikiaroornartu
nullu atornerluilernissaminut illersorneqarnissani 
pisinnaatitaaffigaa. 

NAGGASIUTIGALUGU OQAASEQAATIT
Aallaqqaasiutigalugu oqaatigineqareersutut MIO-mut 
2023-mit 2024-mut saaffiginnissutit Kalaallit Nunaanni 
meeqqat nalinginnaasumik atugaannik takutitsinngillat. 
Innuttaasut namminneq misigisarivaat taakkualu nammin-
neq saaffiginninniarlutik aalajangerput – amerlanertigullu 
illuatungaannaa ilisimasaqarfigisarpaat. Taamaakkaluartoq 
saaffiginnissutit uppernarsaatitut atorneqarsinnaapput. 
Taakkua takutippaat innuttaasut ilaat systemimiit qanoq 
misilittagaqarnersut, ajornartorsiutillu suut iliuuseqarfigisa-
riaqartutut misigisarneraat.

Naak saaffiginnissutit ajornartorsiutip annertussusaanut 
siammasissusaanullu nalilersuinermut atorneqarsinnaan
ngikkaluartut, takutitsipput unammilligassat suut uteqqia-
suunersut – assersuutigalugu meeqqanik peqataatitsineq, 
sulianut malitseqartitsinnginneq aammalu innuttaasut 
tapersersorneqarnissamik akissuteqarfigineqarnissamillu 
pisariaqartitsisut. Taakkuupput saaffiginnissutininngaanniit 
pissarsiarisagut. Pisut ataasiakkaat mianernartuusullu 
suunersut takutippaat, taakkualu suut misissuiffigalugillu 
ineriartorfigineqartariaqarnersut tikkuussipput.

MIO-p suliaqarnermini taakkua ingerlateqqissavai. Sania-
tiguttaaq oqartussaaffiit, suliffeqarfiit sulisullu kaammat-
torpagut aamma taakkua iliuuseqassasut – misilittakkanut 
innuttaasut oqaatigisaannut tusarnaassapput, suleriutsillu 
eqqarsaatigineqalerpata tunngavissapput pitsanngorsaa
viussallutillu.

IKIORNEQARNISSAMIK 
SIUNNERSORNEQARNISSAMILLUUNNIIT 
PISARIAQARTITSIVIT?

MIO
Meeqqat pisinnaatitaaffii pillugit apeqqutissaqarpit 
imaluunniit ilitsersortariaqarpit? Taava MIO attavigisin-
naajuaannarpat. Tusarnaassaagut, siunnersuissaagut 
ilitsersuillutalu. 

MIO-mut sianerit: 34 69 40
MIO-mut allagit: mio@mio.gl

Tusaanga
Illit nalunngisalluunniit oqaloqateqarnissamik pisariaqartit-
sippat, taava aamma Tusaannga attavigisinnaavat. Tassani 
ingerlateqqinneqartussaanngitsumik oqaloqatiginnissin-
naavutit.

Tusaanngamut sianerit: 801180
SMS-erilluunniit: 1899

